
ПщIэ зыхуэсщI ди лъэпкъэгъу 
 лъапIэхэ!

Илъэс къэс накъыгъэм и 21-м ду-
нейм адыгэу тетым Кавказ зауэм 
хэкIуэдахэр ягу къагъэкIыж. Хуи-
тыныгъэмрэ Хэкумрэ щхьэкIэ зи 
псэр зытахэм, ИстамбылакIуэ гъуэ-
гум трагъэувэу кIуэ дыпIэ ираша-
хэм, кIэ зимыIэ бэлыхьхэр зытепсы-
ха ди нэхъыжь хэм дахуощыгъуэ, 
яшэча гузэвэгъуэхэр щIэрыщIэу ди 
нэгу къыщIыдогъэувэж. Илъэси-
щэм щIигъукIэ екIуэкIа зауэжьым и 
иужьрей топышэр зэрырагъэкIрэ 
илъэси 160-рэ ирикъуащ, ауэ абы 
лъэпкъым  къридза фэбжьыр 
иджыри къыздэсым хэгъуэщэжа-
къым, къыхуихьа гуIэгъуэ бжы-
гъэншэхэр цIыху бэм я щIэжым 
хэкIуэдыкIыжа -къым.

Адыгэхэм я дежкIэ лъапсэрыхыу 
къыщIэкIа зауэм дыщегупсыскIэ, 
уни жьэгуи къагъанэу щтапIэ ихьэ-
жа цIыху минищэхэр дигу къыд-
римыдзеинкIэ, зеиншэу къэна са-
бий хейхэм дигу ящIэмыузынкIэ, 
зэуа пIэм икIуэда щIалэхэм дахуе-
мыплъэкIынкIэ Iэмал иIэкъым. 
 ИхъурегъкIэ нэпст, гуауэт, гуIэ-
гъуэт… КIыхьу икIи гущIэгъуншэу 
цIыху мамырхэм къращIылIа зауэм 
и кIэр нэхъыкIэжт - пщIым щыщу 

бгъум и псэр щIимытамэ, Хэкур 
ибгы нэн хуей хъуащ. Лъэпкъ-
кIуэдыр адыгэхэм къахуэзыхьа а за-
уэр 1864 гъэм накъыгъэм и 21-м 
увыIами, тхыдэм хилъэсэж къэхъу-
къащIэхэр пхузэгъэзахуэркъым, 
щхьэм къыпхуигъэтIасэркъым.

Кавказ зауэм теухуауэ куэд ят-
хащ, нэхъыбэжи жаIащ, ауэ ар 
лъэпкъ щIэжым ноби хэтщ. Ди 
адэжьхэмрэ къэкIуэну щIэблэхэмрэ 
я пащхьэ щыдиIэ хьэкъхэм ящыщщ 
а фэеплъыр тхъумэныр, и пэжыр 
абыхэм деж нэтхьэсыныр, апхуэдэ 
нэщIэбжьэ къэмыхъун папщIэ 
тлъэкIыр тщIэныр.

Нобэ адыгэхэр лъэпкъыбэ Уры-
сейм ящыщу я адэжь лъахэм щоп-
сэу, зыхэтым къахэщу, я лъэпкъы-
щхьэр яхъумэу, пщIэ зыхурагъэщIу. 
Я бзэрэ хабзэрэ зэрахъумэжы -    
ным хущIэкъуу ди лъэпкъэгъухэр 
къэрал 50-м щIигъум исщ. Сыт хуэ-
диз гу гъуехь хэтми, къызыхэкIар 
 зыщагъэгъупщэркъым, зыпэрыт 
 IэнатIэм ехъулIэныгъэшхуэхэр ща-
щI, дуней псом адыгэцIэр фIы и 
лъэныкъуэкIэ щагъэIу.

БлэкIам дыщыхуеплъэкIыжым 
деж лъэпкъым и щхьэ кърикIуа 
бэлыхьлажьаем и мызакъуэу, нэщ-
хъыфIагъ зыхэлъ Iуэхугъуэхэри 

хэтлъэгъуэфын хуейщ: урыс-адыгэ 
зэхущытыкIэхэм я фIыгъэкIэ ди 
 лъахэм зэпымыууэ къихьэ зэры-
пхъуакIуэхэм къазэрыIэщIихар, мы-
у хыж зауэхэм пэIэщIэ зэрахуищIар 
зыщыдгъэгъупщэ хъунукъым.

БлэкIа Iуэхугъуэхэм дащыте-
псэлъыхькIэ, къыхыдогъэщ адыгэ 
тхыдэм къыщыхъуа гуауэщхьэуэхэм 
хуэдэ адрей лъэпкъхэми я щхьэ 
къызэрырикIуар, нэпсрэ гуIэгъуэкIэ 
гъэнщIа напэкIуэцIхэр я дыгъуасэ 
махуэхэм зэрыхэтыр. Ауэ нобэ 
псэухэм а псом дерс къыхэтхыныр 
ди пщэрылъщ, ди щIэблэм я 
къэкIуэнур дубзыхуныр, зэгуры-
Iуэмрэ зэхущытыкIэфIхэмрэ хэлъ 
фIагъыр захедгъэщIыкIыныр ди 
 къалэнщ. ЖыпIэнуращи, а лъа-
пIэныгъэхэр щхьэузыхь зыхуэпщI 
хъун щхьэусыгъуэ щыIэн хуейкъым 
- узэгурыIуэныр, мамыр гъащIэм 
зэгъусэу утелэжьэныр, зыр адрейм 
и щIэгъэкъуэну сыт хуэдэ гугъуехь-
ми пэщIэтыныр дэтхэнэ зы цIыхуми 
и къалэн лъагэу къилъытэжын 
 хуейщ.

Адэжьхэм я фэеплъыр тхъу-
мэкIэрэ, дэ фIым, ныбжьэгъугъэм, 
ди хэгъэгуми, къэралми, дунейми 
тет лъэпкъхэм я зэхуаку дэлъын 
 хуей мамырыгъэмрэ зэхущытыкIэ 

тэмэмхэмрэ къызэрытIэтыным 
 дегупсысыпхъэщ.

Дэ игъащIэкIэ тщыгъупщэнукъым 
щалъхуа лъахэм и щхьэхуитыны-
гъэм щIэбэнурэ зи щхьэр зауаем 
хэзылъхьа ди нэхъыжьыфIхэр, дигу 
ихунукъым Кавказ зауэм хэкIуэда 
дэтхэнэри, тхъумэнущ я фэеплъ 
нэхур. Хьэкъыу си фIэщ мэхъу а 
фэеплъыр лIэужькIэрэ зэрызэIэпа-
хынур. Дэ къытхуэнэр а фэеплъым 
дыхуэфэщэнырщ, ди ужькIэ къэ-
кIуэнухэм я пащхьэ щытхь пщэ дэ-
кIыжыр зыщыдмыгъэгъупщэ нырщ.

ЗэрытщIэщи, екIуэкI дзэ операцэ 
хэхам ди щIалэхэр хэтщ, ди 
адэжьхэм я хабзэхэм тету, лIыгъэ, 
хахуагъэ къыщагъэлъагъуэу. Зыхэт 
псэзэпылъхьэпIэм щIэхыу къыхэ-
кIыжу узыншэу я унагъуэхэм къа-
хыхьэжыну, ди япэ итахэм яхъума 
адэжь лъахэм къэкIуэжу мамыр 
 гъащIэм зратыжыну дохъуэхъу!

Лъэпкъыу щыIэр ефIэкIуэну, зау-
жьыну, фIыгъуэ куэд щыIэныгъэм 
къахуихьыну си гуапэщ. Адыгэ 
лъэпкъми дигу къэдгъэкIыж гузэ-
вэгъуэм хуэдэ Тхьэм зэи димы-
гъэлъагъу!

СЭХЪУРОКЪУЭ Хьэутий,
Дунейпсо Адыгэ

Хасэм и тхьэмадэ.

Апхуэдэ  гузэвэгъуэ  Тхьэм
зэи  афIэкIа  димыгъэлъагъу!

Си лъахэгъу лъапIэхэ!
Илъэси 160-рэ ипэкIэ нобэ хуэдэ махуэм иу-

хуауэ щытащ Кавказ зауэр. А лъэхъэнэм утыкум 
ита къэрал лъэщхэм я зэхуаку дэлъа геополити-
кэ зэпэщIэтыныгъэм кърикIуа зауэм адыгэ 
лъэпкъым хэщIыныгъэ инхэр къыхуихьащ. 

Ди щхьэр яхудогъэщхъ а гущIэгъуншэ лъы-
гъажэшхуэм зи гъащIэр къызэпиудахэм я фэе-
плъым. Я гум щыщIэ бэлыхьхэр ядыдогуэш а 
 зауэм и зэранкIэ зи адэжь щIыналъэр къай-
хьэлъэкIыу зыбгынэн хуей хъуахэм. АтIэми, 
 гу гъу ехьрэ гуауэ куэдрэ зышэча адыгэ лъэпкъыр 

къызэфIэщIакъым. Ар я фIыгъэщ лъэпкъым 
хэлъа псэбыдагъым, лIыгъэм, зэпIэзэрытыны-
гъэм, жыжьаплъэу зэрыщытым. Апхуэдиз бэлы-
хьым къела лъэпкъым лъэкIащ и анэдэлъхуб-
зэр, щэнхабзэр, тхыдэр, адэжь Хэкур ихъумэну. 
А псори къыдгуроIуэ икIи дахуэарэзыщ а фIы-
гъуэхэр къэкIуэну щIэблэхэм я деж къэзыхьэса, 
дяпэ ита ди нэхъыжьыфIхэм. 

Нобэ адыгэхэм сакъыу яхъумэ а щIэин лъа-
пIэр. Лъэпкъыбэу зэхэт Урысей Федерацэм и зы 
унагъуэу щыту, адыгэхэр ехъулIэныгъэкIэ хуо-
лажьэ я къэкIуэнур егъэфIэкIуэным, ди къэра-

лышхуэм и шынагъуэншагъэр, щхьэхуитыны-
гъэр, лъэщагъыр нэхъри гъэбыдэным. 

Си фIэщ мэхъу: Хэкур зэкъуэтынымрэ абы 
хуэпэжынымрэ епха, лIэщIыгъуэкIэрэ къыд-
декIуэкI хабзэхэм дытету, дэ къызэднэкIыфы-
нущ лъэхъэнэм къытпигъэтIылъ гугъуехьхэмрэ 
лъэпощхьэпохэмрэ, фIыуэ тлъагъу Къэбэрдей-
Балъкъэрымрэ Урысей Федерацэмрэ я ехъу-
лIэныгъэр, зыузэщIыныгъэр ди плъапIэу. 

Узыншагъэ быдэ, фIыгъуэ куэд фиIэну, фIы 
псори къывэхъулIэну си гуапэщ Къэбэр-
дей-Балъкъэрым и цIыху псоми.

Къэбэрдей-Балъкъэр Республикэм и Iэтащхьэ КIуэкIуэ Казбек
Кавказ зауэм хэкIуэда адыгэхэм я фэеплъ махуэм ирихьэлIэу цIыхухэм

ЗЭРЫЗАХУИГЪАЗЭР

УФ-м и Президент Путин Владимиррэ 
КъБР-м и Iэтащхьэ КIуэкIуэ Казбекрэ 
дыгъуасэ лэжьыгъэ IуэхукIэ Кремлым 
щызэхуэзащ. Ди республикэм и уна-
фэщIым Президентым жриIащ Къэ-
бэрдей-Балъкъэрым и социально-эко-
номикэ зыужьыныгъэр зыхуэдэр, 
лъэпкъ проектхэр гъэзэщIа зэрыщы-
хъур. 

ЩIЫНАЛЪЭМ и макроэкономикэ зыу-
жьыныгъэр ипэкIэ мэкIуатэ. Валовэ щIы-
налъэ продукту нэгъабэ сом мелард 291-
рэ и уасэ къэдлэжьащ, ар 2022 гъэм 
еплъытмэ, проценти 105,4-рэ мэхъу. Мы 
гъэм ВРП-м къыщIэкIыр сом мелард 
320-м нэсыну хуагъэфащэ. Республикэм 
и бюджет зэхэлъым къита хэхъуэр 2023 
гъэм сом мелард 70 ирикъуащ, ар тIукIэ 
нэхъыбэщ 2018 гъэм елъытауэ. ЩIына-
лъэм езым и хэхъуэр сом мелард 12-у 
щытамэ, иджы 18 хъуащ, бюджет зэ-
хэлъыр сом мелард 24-м щIегъу. А псом 
я фIыгъэкIэ псэукIэр егъэ фIэ кIуэным 
ехьэлIа Iуэхугъуэ куэд щызэфIагъэкI хэ-
гъэгум, абы хохьэ иужьрей илъэсищым 
бюджет IэнатIэм щылажьэхэм я улахуэр 
зэрыхагъахъуэр. Мы илъэсым шыщхьэ-
уIум и 1-м щегъэжьауэ иджыри хагъэ-
хъуэну я мурадщ. 

КъБР-м и мылъку нэхъыщхьэм нэгъабэ 
инвестицэу къыхалъхьащ сом мелард 
68-рэ, ар 2022 гъэм еплъытмэ, проценти 
8,5-кIэ нэхъыбэщ. Мылъку зыбгъэ-
дэлъхэм я ахъшэр нэхъыбэу зыхалъхьэр 
туризм, мэкъумэш, промышленность, 
ухуэныгъэ IэнатIэхэращ. 

УФ-м и Президентым гулъытэ нэхъ 
зыхуищIар Кавказ Ищхъэрэ федеральнэ 
щIыналъэм зэрызрагъэужьыну програм-
мэм хэт инвестицэ проект нэхъ инхэрщ. 
КъулыкъущIэхэр тепсэлъыхьащ «Iуащхьэ-
махуэ» зыгъэпсэхупIэм, IT-паркым, Тыр-
ныауз горнообогатительнэ комбинатым, 
КИФЩ-Iм щынэхъ ин дыдэ хуабэщ 
зэхэтым, Налшык хьэблэ инитI зэрыща-
ухуэм. 

Нэгъабэ ди республикэм зыгъэпсэ-
хуакIуэ къэкIуащ цIыху мелуан 1,5-рэ, ар 
процент 26,3-кIэ нэхъыбэщ 2022 гъэм 
елъытауэ. Иужьрей илъэситхум щIына-
лъэм зыплъыхьакIуэ къакIуэхэм я бжы-
гъэр хуэди 2,7-кIэ хэхъуащ. 2030 гъэм 
ирихьэлIэу, туристхэм я бжыгъэр мелуа-
ни 2,5-рэ хъуну хуагъэфащэ. Iуащхьэма-
хуэ лъапэ зи мылъку хэзылъхьэхэм сом 
мелард 39-рэ и уасэ ухуэныгъэ ящIыну я 
мурадщ.

IT-парк утыкуитIым къыщызэрагъэпэ-
щыну яубзыхуащ - Бэрбэчым и цIэр зезы-
хьэ Къэбэрдей-Балъкъэр къэрал уни-
верситетымрэ КIуэкIуэм и цIэр зезыхьэ 
Къэ бэрдей-Балъкъэр къэрал мэкъумэш 
университетым и гъунэгъуу ящI унэ зэте-
тымрэ. Инновацэ IуэхущIапIэхэр къызэ-
Iуахынущ, абыхэм цIыху 450-рэ щылэжьэ-
нущ. 

Экономикэм и зыужьыныгъэм лъабжьэ 
хуэхъу IэнатIэхэм ящыщ зыщ ухуэныгъэр. 
2024 гъэм и щIышылэм Къэбэрдей- 

Балъкъэрыр хабжащ Урысейм ухуэныгъэ 
нэхъыбэ дыдэ щекIуэкI и щIыналъэхэм 
ящыщу пщIым. А унэтIыныгъэм псэукIэр 
ирегъэфIакIуэ, лэжьапIэ IэнатIэхэр къет, 
республикэ бюджетым халъхьэ налогыр 
нэхъыбэ ещI. 

Лъэпкъ проектхэм я фIыгъэкIэ меди-
цинэ IуэхущIапIэхэм я мылъку-техникэ 
 лъабжьэр зэпэщ ящI. Медицинэ Iуэху-
щIапIэу 4 яухуащ, тIур зэрагъэпэщыжащ, 
амбулаторэу 8 ящIын ирагъэжьащ. По-
ликлиникэ къудамэу 21-рэ зыхуей хуа-
гъэзэжащ, иджы ри 18-м лэжьыгъэр що-
кIуэкI. Узыншагъэр хъумэн IэнатIэм къы-
щагъэсэбэпыну Iэмэпсымэу 217-рэ къа-
щэхуащ, машинэ 60 къаIэрыхьащ. 

КъБР-м и Iэтащхьэм Президентым 
фIы  щIэ хуищIащ Республикэ сабий кли-
никэ сымаджэщыр зыхуей хуагъэ зэ-
жыным те кIуэ дэну мылъкур республикэм 
къы зэ ры хуаутIыпщам щхьэкIэ. Иджыри 
сымаджэщ 26-рэ зэрагъэпэщыжыну, ам-
булаторэ 19, ФАП-у 3, стационару 4 ящIы-
ну я мурадщ. 

КIуэкIуэ Казбек Путиным фIыщIэ пса-
лъэкIэ зыхуигъэзащ медицинэм и лэжьа-
кIуэхэм ядэIэпыкъуну жэрдэм къызэры-
хилъхьам щхьэкIэ. Ди республикэм 
 щыщу IэщIагъэлI 5384-м федеральнэ 
бюджетым къыхэкIыу я улахуэм худы-
щIагъуащ, республикэ мылъкум щыщу 
яIэрохьэ цIыху 1500-м. Ар сэбэп хъунущ 
районхэм щримыкъу дохутырхэр гъэ-
кIуэнымкIи. 

Егъэджэныгъэ IэнатIэм и гугъу щи-
щIым КIуэкIуэм жиIащ илъэси 5-м къри-
убыдэу республикэм школ 15 зэрыщау-
хуар, иджы ри 10 зэращIыр. ЕджапIэ унэу 
65-рэ зыхуей хуагъэзэжащ, дызыхуэкIуэ 
илъэси 3-м иджыри еджапIэ 57-рэ зэра-
гъэпэщыжынущ. Республикэм и Унафэ-
щIым Президентым фIыщIэ щIахуищIа-
хэм ящыщщ класс унафэщIхэм я ула-
хуэм зэрыдащIыгъуари, ди хэгъэгум щы-
щу цIыху 4052-м къаIэрохьэ апхуэдэ 
ахъшэ. 

Гулъытэ нэхъыбэ зыхуащIхэм ящыщщ 
дзэ Iуэху хэхам хэтхэмрэ абыхэм я уна-
гъуэхэмрэ защIэгъэкъуэныр. Абы папщIэ 
Президентым къигъэлъэгъуа лъэныкъуэ 
псоми жыджэру иужь итщ щIыналъэр. 
ЩIалэхэмрэ абыхэм я унагъуэхэмрэ зы-
хуей дэIэпыкъуныгъэр ягъуэт «Хэкум и 
 хъумакIуэхэр» фондымкIэ. 

КъулыкъущIэхэр тепсэлъыхьащ сабий 
зеиншэхэм псэупIэ етыным, псэупIэ-ком-
мунальнэ IэнатIэр егъэфIэкIуэным. А 
псомкIэ сэбэп мэхъу лъэпкъ проектхэр, 
Урысей Федерацэм и Праительствэмрэ 
министерствэхэмрэ. 

КъБР-м и Iэтащхьэм УФ-м и Президент 
Путин Владимир фIыщIэ хуищIащ респуб-
ликэм и социально-экономикэ зыужьыны-
гъэр къызэгъэпэщынымкIэ дэIэпыкъуэгъу 
зэрыхъум, жэрдэм щхьэпэхэр къызэры-
хилъхьэм папщIэ. «Ди Пашэм пщэрылъ 
къытщищI псори гъэзэщIа хъунущ Къэ-
бэр дей-Балъкъэр Республикэм и цIыхубэр 
ди дэIэпыкъуэгъуу», - жиIащ КIуэкIуэ Каз-
бек. 

ПсэукIэр зэрефIакIуэмрэ
зыужьыныгъэмрэ къыхэщу

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ



Зыгъэхьэзырар 
ЩХЬЭЩЭМЫЩI ИЗЭЩ.

Хамэ хэку сыщытхъэ нэхърэ, 
си хэкужь сыщылIэ.

Лъэпкъ Iущыгъэ:

Мы махуэхэм

1991 гъэм накъыгъэм и 20-м къэу-
нэхуащ Дунейпсо Адыгэ Хасэр. 
Илъэс 33-рэ дэкIыжащ абы лъан-
дэрэ. Хэхэсхэмрэ хэкум исхэмрэ 
зэрыгъэгъуэтыжыным, лъэпкъыр 
гъэгушхуэным теухуауэ Хасэм лэ-
жьыгъэшхуэ зэфIигъэкIыу къо-      
гъуэгурыкIуэ. Нобэ ди псалъэгъущ 
Дунейпсо Адыгэ Хасэм и тхьэмадэ 
Сэхъурокъуэ Хьэутий.

 
- Хьэутий, утезгъэпсэлъыхьынут 

ДАХ-м иужьрейуэ иригъэкIуэкIа 
Iуэху гукъинэжхэм.

- Псом япэрауэ, Дунейпсо Адыгэ 
Хасэм хамэ къэралхэм щыпсэу ди 
лъэпкъэгъухэми хэкурысхэми ди щэн-
хабзэр, бзэр, тхыдэр къэIэтыжыным-
кIэ, лъэпкъыр зэрыIыгъынымкIэ лэ-
жьыгъэшхуэ зэфIех. А псори нэхуапIэ 
хъунымкIэ къыддоIэпыкъу къэрал, 
щIыналъэ унафэщIхэр. Къыхэзгъэ-
щынут Хасэм игъэзащIэ лэжьы гъэм-
кIэ плIэнейрэ президент грант къы-
зэрихьар. Апхуэдэщ «Iуащхьэмахуэ 
деж - ХХI: зэгурыIуэ, ныбжьэгъугъэ, 
лъэпкъхэм я зэдэлэжьэныгъэ» Iуэхуу 
Урысейм щагъэзэщIа проекти 100 нэ-
хъыфI дыдэхэм хабжар. Горчаков            
А. М. и фондыр ди щIэгъэкъуэну ед-
гъэкIуэкIащ иджыри зэIущIиплI. 
НобэкIэ дызэлэжьыр «Лъэпкъ дип-
ломатие: лъэпкъыр зэкъуэгъэты-
нымрэ хэкупсэу зегъэужьынымрэ» 
жы  хуиIэращ. ИлъэситIым тещIыхьауэ 
дыукъуэдия а Iуэхум хэтынущ тхыдэм, 
щэнхабзэм, ди нобэрей гъащIэм ди-
пломатием щиубыд увыпIэм теухуа 
зэIущIэхэр, нэгъуэщIхэри. «Ныбжьэ-
гъугъэм и лъагъуэ» жыхуаIэу Налшык 
и ХьэтIохъущыкъуей жыг хадэм къы-
щызэIуахари а Iуэхум щыщщ. 

Гу лъытапхъэщ Адыгэ Iуэрытхми. 
Илъэсих мэхъу ар къызэрыхэтлъхьэри, 
дуней псом адыгэу щыпсэур къы хы-
хьакIэщ икIи Адыгэбзэм и махуэм и 

Тхыдэ гъуэгуанэ кIыхь 
къэзыкIуа ди адыгэ 
лъэпкъым игъэващ гугъу-
ехь инхэр, къызэринэкIащ 
нэпсрэ лъыкIэ гъэнщIа 
лъэхъэнэ хьэлъэхэр. АтIэ-
ми, адыгэр ноби къызэте-
нащ зи гур зымыгъэ-
кIуэдрэ япэ ита нэхъы-
жьыфI хэм яхуэфэщэн 
щIэблэ узыншэ къызэ-
щIэувэ, дуней псом пщIэ-
рэ щIыхьрэ, Iулыджрэ 
гулъы тэрэ щызиIэ лъэпкъ 
уардэу. ЛIыгъэрэ ха-
хуагъэкIи адыгэ щIалэ-
хэм, адрей бгырыс лъэпкъ-
хэми хуэдэу, къапэхъун 
куэд зэрыщымыIэри шэч 
къызытумыхьэжщ. А пса-
лъэхэм я щыхьэт наIуэщ 
илъэс ещанэ хъуауэ ди 
къэ ралым гъунэгъу щIы-
налъэм щригъэкIуэкI дзэ 
Iуэху хэхам адыгэ щIа-
лэхэр щхьэмыгъазэу зэ-
ры щызауэр, зыхэтым 
фIы кIэ къахэщрэ дзэпщ-
хэм я фIыщIи щытхъуи 
къы хуагъэфащэу. 

ТЭРЧ щIыналъэм хыхьэ 
Курп Ипщэ (Ислъэмей) 
щып  сэу Гувэжокъуэхэ 
 Джэ    б    рэIилрэ Мадинэрэ (Бэ-
лэтокъуэхэ япхъущ) я 
 унагъуэ дахэр щIыпIэм   щы-
цIэрыIуэщ илъ хабзэ екIум-
кIэ, къитаджэ щIэблэ узын-
шэмкIэ, нэхъыщхьэращи, я 
нэхъыжьыфIхэмкIэ. Джэб-
рэIил и адэшхуэ Шокудз 
лIыгъэрэ хахуагъэрэ хэлъу 
хэтащ 1941 - 1945 гъэхэм 
екIуэ кIа Хэку зауэшхуэм. Ар 
ящыщщ Украинэр фашис-
тыдзэм къыIэщIэзыхыжу 
 хуит зыщIыжа, иужькIэ Ев-
ропэм и къэралхэми щхьэ-
хуитыныгъэ къахуэзыхьа 
совет зауэлIхэм. Щалъхуа 
щIыналъэр, къызыхэкIа и 
лъэпкъ уардэр фIыуэ зы-
лъагъу Шокудз хэлъ хьэ-
лыфIхэм я нэхъыбэр къищ-
тащ абы и къуэ ХьэмтIа- 
къэ. Ари и щIалэгъуэм щы-
гъуэ Хэкум къалэн пэж 
хуищIащ, и гущIэм щи хъумэ 

Кавказ зауэр зэриухрэ 
илъэси 160-рэ зэрыри-
къум ехьэлIауэ КъБР-м 
ЩэнхабзэмкIэ и минис-
терствэм, Дунейпсо 
Адыгэ Хасэм, респуб-
ликэм и жылагъуэ зэгу-
хьэ  ныгъэхэм, район, къа-
лэ щIыпIэ администра- 
цэ хэм зэгъусэу къызэ-         
рагъэпэщ Iуэ хугъуэхэр 
рес  публикэм и щIыналъэ 
псоми щокIуэкI.

Нобэ, накъыгъэм
и 21-м

Налшык къалэ «Псэ 
жыг» фэеплъым деж сы-
хьэт 11:30-м пэкIу щекIу э-
кIынущ, удз гъэгъахэр ща-
гъэтIылъынущ.

Мэлбахъуэ Тимборэ и 
цIэр зезыхьэ Лъэпкъ биб-
лиотекэм (Налшык къалэ) 
цIыхухэм япэIэщIэу (дис-
танционнэу) видео дерс 
иригъэкIуэкIынущ, Кавказ 
зауэр художественнэ лите-
ратурэм къызэры хэщы-
жым теухуауэ. IуэхущIа-
пIэм нобэ къыщызэ Iуа хы-
нущ «Адыгэхэм я зы фэ-
еплъ махуэр» зыфIища 
гъэ лъэгъуэныгъэри (на-
къыгъэм и 30 пщIондэ ар 
зэхэтынущ). Къищы нэ мы-
щIауэ, Лъэпкъ биб лио-
текэм накъыгъэм и 15-м 
къыщыщIэдзауэ щокIуэкI 
«БлэкIа илъэсхэр тщымы-
гъупщэу» выставкэри (на-
къыгъэм и 25-м зэ-
хуащIыжынущ).

КъБР-м и Лъэпкъ му-
зейм нобэ къыщызэIуах су-
рэтхэмрэ дэфтэрхэмрэ зи 
лъабжьэ гъэлъэгъуэныгъэ 
(IуэхущIапIэм и гъэтIы-
лъыгъэхэм щыщу). Выстав-
кэр мэкъуауэ гъуэм и 15-м 
пщIондэ екIуэкIынущ.

Кэнжэ ЩэнхабзэмкIэ и 
унэм нобэ сыхьэт 14-м  щIи-
дзэу, «ЩIы IэмыщIэ» лите-
ратурэ-макъамэ пшы хьыр 
щекIуэкIынущ. 

Налшык къалэм и биб-
лиотекэхэр къызэ щIэ зу-
быдэ Iуэ хущIапIэ нэ-
хъыщ хьэм Iуэ хугъуэ зэ-
хуэмыдэ куэд къы зэ-
регъэпэщ - «Ди тхыдэм  и 
махуэ хэха» тхылъ гъэлъэ-
гъуэныгъэр, «БлэкIам теу-
хуа хъы  бар хэр» сыхьэтыр, 
«Ады гэхэр: тхыдэмрэ щэн-
хабзэм рэ», «Фэеплъ ма-
хуэ» выставкэхэр, «Псэ 
жыг» фэеплъым деж зы-
щегъэп лъы хьыныр, Тхы-
дэр художественнэ тхыгъэ-
хэм къы зэ ры хэщыжым 
щы тепсэлъыхь зэхуэсыр.

Апхуэдэуи республикэм  
и район, къуажэ псоми 
нобэ Адыгэхэм я фэеплъ 
махуэм теухуа сурэт, тхылъ 
гъэлъэ гъуэныгъэ куэд, 
тхыдэмкIэ дерсхэр, нэ-
гъуэщI Iуэху гъуэхэри що-
кIуэкI.

БАГЪЭТЫР Луизэ.

ДызэпищIэу
лъэмыж быдэхэр щыIэщ

КъБРСЭХЪУРОКЪУЭ Хьэутий:

фэеплъ зэрыхъуам шэч хэлъкъым. 
КъищынэмыщIауэ, ди лъэпкъэ-

гъухэр хуабжьу щыгуфIыкIащ хэхэс 
адыгэхэм адыгэбзэмрэ урысыбзэм-
рэ егъэджынымкIэ къызэдгъэпэща 
дерсхэм. Ахэр интернетым илъщи, 
дэтхэнэри ириплъэну хуитщ. Иджыри 
зы Iуэхугъуэ дгъэзэщIащ  «Адыгэ хаб-
зэр лъэпкъ хэкупсэм и хъумапIэщ» 
жыхуиIэр. 

- Адыгэр сытым дежи хахуэу, хэ-
купсэу, щIыхьыр и псэм япэ иригъэ-
щу къогъуэгурыкIуэ. Ди нобэрей 
щIалэгъуалэр дзэ Iуэху хэхахэр 
щекIуэкI щIыпIэхэм зэрыщыIэр абы 
и щыхьэтщ.

- Пэжщ. Нобэрей щIалэгъуалэр, ди 
адэжь хахуэхэми хуэдэу, хэку гъу-
напкъэхэр хъумэн хуей щыхъум, 
 лIыгъэ ягъэлъагъуэу къэуващ, 
текIуэныгъэм я гур етауэ апхуэдэщ. 
Адыгэм зэи и щхьэр ирихьэхауэ, гу-

гъуехьымрэ шынагъуэмрэ пикIуэтауэ 
зыми илъэгъуакъым. Урысейм щыщ 
ди щIыналъэм хуиту дыщопсэу, ауэ 
щыхъукIэ, урысей хабзэхэмрэ къалэн-
хэмрэ дэ-ри ди хабзэщ, ди къалэнщ. 
Си щхьэр  лъагэу соIэт икIи сропагэ хэ-
кум и  хъу макIуэу ди лъэпкъым къы-
хэжа ны кIахэм папщIэ. ИкIи быдэу со-
гугъэ анэгур хэзыгъэщI зэгуры мы-
Iуэныгъэр икIэщIыпIэкIэ зэфIэ кIыу, 
ди щIалэхэр узыншэу къекIуэ лIэжыну. 

- НобэкIэ сыт хуэдэ гугъуехь щыIэ 
хэхэс адыгэхэм, хэкум къэзыгъэзэ-
жа ди лъэпкъэгъухэм ядэлэжьэ-
ным, я Iуэху дэгъэкIыным теухуауэ?

- Хамэ къэрал щыпсэу ди лъэпкъэ-
гъухэм дэрэ дызэпищIэу лъэмыж бы-
дэхэр щыIэщ. Я Iуэху зытетми, гуны-
къуэгъуэу щыIэми дыщыгъуазэщ 
сытым дежи. ЩIэх-щIэхыурэ Iуэхугъуэ 
зэхуэмыдэхэмкIэ лIыкIуэ догъакIуэ, 
езыхэри къыдогъэблагъэ, щIалэ-
гъуалэр Кавказ Ищхъэрэ еджапIэ 
 нэхъыщхьэхэм щIэтIысхьэнымкIэ 
щIэ гъэкъуэн дахуохъу, сабийхэмрэ 
ныбжьыщIэхэмрэ гъэмахуэ зыгъэп-
сэхугъуэм ди санаторэхэм къыдо-
гъакIуэ, адыгэбзэр зэрагъэщIэнымкIэ 
дерсхэр къахузэдогъэпэщ. Пэжщ, 
щыIэщ гуныкъуэгъуэ гуэрхэри, ды-
зыхунэмысахэри… Псалъэм папщIэ, 
хамэщI къыщыхута ди лъэпкъэгъу-
хэм хабзэри бзэри яIэщIохуж, зэ-
рыадыгэр зэхамыщIэжу мэхъу. Абы-
хэм хэкум къегъэгъэзэжыным нэхъ 
Iуэхушхуэрэ нэхъ хьэлъэрэ щыIэкъым 
нобэкIэ, икIи ар, дызэрыхуейм хуэ-
дэу, зэуэ пхузэфIэхынукъым. Аращи, 
къоув упщIэ: зэгуэр мы щIыналъэм 
щыпсэуа, хамэщI къыщыхута ди 
лъэпкъэгъухэм къагъэзэжынымкIэ 
хабзэ щхьэхуэ, нэхъ тынш яхузэ-
гъэувэн хуэмейуэ пIэрэ?! А упщIэр 
къэтIэту Дунейпсо Адыгэ Хасэм мы -
зэ-мытIэу УФ-м и Президент Путин 
Владимир дежи, Къэрал Думэми, Фе-

дерацэмкIэ Советми, Кавказ Ищ-
хъэрэ республикэхэм я унафэщIхэми 
дахуэтхащ. 

Абыхэм къагъэзэжкIэ Iуэхур зэ-
фIэкIкъым. Ахэр зэмыса щыIэкIэ-
псэу  кIэм, Урысейм и хабзэхэм хэзэ-
гъэху уелIэлIэн хуейщ, уадэIэпыкъуп-
хъэщ. Ауэ къыхэзгъэщынут хэкум къэ-
зыгъэзэжа куэдым я бзэри, хабзэри, 
щэнхабзэри фIыуэ зэриIэр. Абыхэм 
яхэтщ занщIэу бзэр къэзыпхъуатэ. 
Яхэтщ гугъу ехьхэри. Апхуэдэхэр жы-
лагъуэ Iуэхухэм къыдошалIэ, махуэш-
хуэхэм идогъэблагъэ, бзэр егъэ-
джынымкIэ дерс зэхуэмыдэхэр къа-
хузыдогъэпэщ. 

- 2024 гъэм Дунейпсо Адыгэ хасэр 
нэхъ зэлIэлIэнур сыт, Хьэутий?

- Iуэхухэр кIэщIу къеббжэкIмэ, мып-
хуэ дэщ: Кавказ зауэр зэриухрэ илъэ-
си 160-рэ зэрырикъум теухуауэ дауэ-
дапщэ зэмылIэужьыгъуэхэр къы-
зэдгъэпэщынущ; ди еджапIэ нэ-
хъыщхьэхэм щIэс хэхэс адыгэхэм 
адыгэбзэр зэращIэр, хабзэм, щэ-       
ным зэрыщыгъуазэр къэхутэнымкIэ  
едгъэ кIуэкIынущ зэпеуэ; «Ди лъэпкъэ-
гъу 2024» гъэмахуэ лагерыр, щIэ-
ныгъэ зэIущIэ зэмылIэужьыгъуэхэр 
къызэ дгъэпэщынущ. Къищынэ мы-
щIауэ, ди тхакIуэ, усакIуэ, узэ-
щIакIуэхэм я махуэшхуэхэр, лъэпкъ 
махуэщIхэр къы зэгъэпэщыным гу-
лъытэ хуэтщIыну    ди мурадщ. 2024 
гъэм Хасэм къы пэщыт Iуэху-
гъуэшхуэхэм ящыщщ ДАХ-м и XV Кон-
грессыр Налшык къалэм зэры-
щекIуэкIынур. Абы ДАХ-м и Уставым 
дыщыхэплъэжыну ди мурадщ. А псо-
ри Дунейпсо Адыгэ Ха -сэм интерне-
тым щиIэ напэкIуэцIхэм къыдо-
лъхьэри, дэтхэнэми щыгъуазэ зы-
щищIыфынущ. 

Епсэлъар
ФЫРЭ Анфисэщ. 

Адэшхуэхэм  я
лъэужьым  иту

хэкупсэ лъагъуныгъэр, 
гурыщIэу щыIэм я нэ-
хъыщхьэхэм ящыщыр, и 
 къуэ ДжэбрэIил тыгъэ 
 хуищIу. Ар и IэщIагъэкIэ 
тхы дэджщ, егъэджакIуэщ, 
лъэпкъ Iуэхум дихьэх 
адыгэлI щыпкъэхэм 
ящыщщ. Тамбовскэ облас-
тым и еджапIэхэм ящыщ 
зым бжьахъуэ IэщIагъэр 
щы зэзыгъэгъуэта, иужькIэ 
Москва МэзымкIэ и къэрал 
университетыр къы щы-
зыухыжа Гувэжокъуэр ап- 
х уэ  дизу лъэпкъ тхыдэмрэ 
щэнхабзэмрэ дахьэхырти, 
КъБКъУ-м и тхыдэ факуль-
тетыр ехъулIэныгъэкIэ къиу-
хыжащ, адыгэбзэмрэ лъэп-
къым и тхыдэмрэ ятеухуа 
щIэныгъэ-къэхутэныгъэ лэ-
жьыгъэ куэд иIэщ. 

Апхуэдэ нэхъыжьыфIхэр 
зиIэ, абыхэм я гъащIэмрэ я 
дуней еплъыкIэмрэ зи гъуа-
зэ щIалэщ СВО-р щаубла 
илъэсым лъандэрэ зауэ 
 IэнатIэм Iут Гувэжокъуэ 
Хьэзрэт. ДжэбрэIилрэ Ма-
ди нэрэ я бын пажэм, щIалэ 
закъуэм игурэ и щхьэрэ 
зэтелъу зауэм дэкIащ, къэ-
ралыр къызэреджэу. Зи 

ныбжьыр илъэс 23-рэ фIэ-
кIа мыхъуа щIалэщIэр куэ-
дым хунэсакIэщ. Курыт 
шко лыр ехъулIэныгъэкIэ 
къиу ха нэужь, бгъэдэлъ 
щIэ ныгъэм щыхигъэхъуащ 
Тэрч къалэм дэт техни-
кумым. Абы иужькIэ дзэм 
ираджэри, Хэкум къулыкъу 
хуищIащ, пщIэрэ щытхъурэ 
пылъу. Дзэ къулыкъум 
 къы пэрыкIыжа къудейуэ 
СВО-м ираджахэм яхэту 
 гъунэгъу щIыналъэм 2022 
гъэм кIуауэ ар хуит къэ-
щIыжыным щIобэн. 

Хьэмзэт зауэм щыдэкIа 
махуэр куэдым гукъинэ 
ящыхъуауэ щытащ. Адыгэ 
джэгу зэхэзыубла щIалэхэм 
ар яхыхьат адыгэ ныпыр 
 хуарзэу лъагэу иIыгъыу. 
Апхуэдэ теплъэгъуэм къы-
зэ  хуэсахэм я гур къызэри-
гъэгъуэтыжат, зи бын езы-
гъажьэхэми гъуэгуанэ теу-
вэхэми я псэм нэхугъэ гуэр 
кърилъхьэу, фIым щыгу-
гъыу. «Псапэ къихьащ 
нэжэгужагъ гупым къы-
хэзылъхьа щIалэм», - къы-
хужаIэрэ псори ехъуэхъуу 
ирагъэжьащ Хьэмзэти ар 
зыхэт гупри, мамырыгъэм и 

фэгъу щхъуантIагъэр зи те-
плъэ адыгэ ныпри хуарзэу 
ящхьэщыту. 

- Фи нэмыс нэхъ лъагэ 
ухъу, хъыджэбзитIымрэ зы 
щIалэ закъуэмрэ диIэщ 
унагъуэми, дэтхэнэр хэб-
дзын - адэ-анэм бын псори 
я зэхуэдэщ. АтIэми зи за-
къуэм нэхъ утегужьеикIауэ 
ущытщ, - жеIэ ДжэбрэIил. - 
Зауэ IэнатIэм Iухьа нэужь, 
щIалэм деж сыкIуащ си 
ныбжьэгъу щIалэ Шыбзы-
хъуэ Къазбэч си гъусэу, 
Къэбэрдей полкым хэтхэм 
ерыскъы зэмылIэужьы-
гъуэхэмрэ щыгъынхэмрэ 
яхуэсшэурэ. Япэу дыщы-
кIуам зэхэуэ гуащIэм дри-
хьэлIауэ щытати, куэдрэ си 
нэгум щIэтащ а гужьеи-
гъуэр… Адыгэ щIалэхэм 
 гушхуэ зэракIуэцIылъыр, 
лIыгъэрэ хахуагъэрэ зэ-
рахэлъыр слъэгъуащ абы 
щыгъуэ. Си адэшхуэм и 
лъэужьым ирикIуэ хуэдэ, 
Хьэмзэти Украинэ къэра-
лыр хуит къэзыщIыжхэм 
яхэту мэзауэ. Ди зауэлIхэм 
ящыщ дэтхэнэри Алыхьым 
къихъумэ…

2023 гъэм Хьэмзэт уIэгъэ 
хъури, сымаджэщым щIэ-
лъащ. И узыншагъэр зэ-
теувэжа нэужь, зауэ Iэна-
тIэм Iуувэжауэ Осетин пол-
кым и 3-нэ ебгъэрыкIуэ 
 бригадэм хэту бийм пэ-
щIэтщ. Хьэзрэт гъусэ къы-                   
х уэ  хъужащ и классэгъуу 
щыта, иджы зауэлI хахуэу 
дзэм къулыкъу щызыщIэ 
Урым Алим Албиян и къуэр. 
Лейтенант нэхъыжь Уры-
мыр зауэ зэфIэкI лъагэ зыб-
гъэдэлъ адыгэ щIалэщ. 
Офицер къэмылэнджэжыр 
ротэм и командирщ, зам-
политщ, ипэкIэ штабым и 
унафэщIу щытащ. Зи саби-
игъуэр зэдэзыхьа, школым 
щызэдеджа адыгэ щIа-
лэхэр зэш пэлъытэу фрон-
тым Iутщ, зыр адрейм хуэ-
сакъыу, зэдэIэпыкъужу, зэ-
рыгъэпэжу. Аращ адыгэм 
«зэш псори зы анэм къилъ-
хуркъым» щIыжиIэр. 

Зауэм къыщигъэлъэгъуа 
лIыгъэм папщIэ Гувэжокъуэ 
Хьэзрэт къыхуагъэфэщащ 
«Хахуагъэм папщIэ» меда-
лым и етIуанэ нагъыщэр. 
Апхуэдэ къэрал дамыгъэ 
лъапIэхэр къратащ офицер 
хахуэ Урым Алими. Адыгэ 
щIалэхэм, зи Хэку-анэм и 
хъумакIуэ, и къыщхьэщы-
жакIуэ, лIыгъэрэ хахуа-
гъэрэ зыхэлъ ди зауэлIхэм, 
дохъуэхъу къэралым пщ э-
рылъ къащищIа къалэн гу-
гъур екIуу, пэжу зэфIахыу 
узыншэу, Iэпсолъэпсоуэ я 
адыгэ лъахэм я лъэр щыт-
рагъэувэжыну, я унагъуэ-
хэм гуфIэгъуэкIэ екIуэ лIэ-
жыну. Зи бын а IэнатIэ гу-
гъум нобэ Iутхэми яIуэтэжы-
ну, я щIэблэм яфIрэ я 
фIы гъуэрэ ялъагъуу куэдрэ 
якIэлъыплъыну ди гуапэщ. 

ЖЫЛАСЭ Маритэ. 
 Сурэтхэм: (сэмэгумкIэ 

къыщыщIэдзауэ) 
Гувэжо къуэ Хьэзрэтрэ 

Урым Алимрэ. 
Гувэжокъуэ ДжэбрэIилрэ 

(адыгэ фащэ зыщыгъращ) 
Шыбзыхъуэ Къазбэчрэ 

зауэлIхэм я деж 
лъагъунлъагъу щыIэу. 

1864 - 2024

Накъыгъэм и 21,
гъубж

Кавказ зауэм хэкIуэда 
адыгэхэм я фэеплъ ма-
хуэщ
Хьэршым и дунейпсо ма-
хуэщ

Шейм и дунейпсо ма-
хуэщ
ЗызэхэщIыкIынымрэ зыу-
жьы ныгъэмрэ яхуэгъэпса 
щэнхабзэ зэмылIэужьы-
гъуагъэм и дунейпсо ма-
хуэщ

1864 гъэм илъэсищэм 
щIигъукIэ екIуэкIа Кавказ 
зауэр увыIащ.

2004 гъэм Налшык къа-
лэм къыщызэIуахащ Кав-
каз зауэм хэкIуэда адыгэ-
хэм я фэеплъ.

Дунейм и щытыкIэнур

«pogoda.yandex.ru» сай-
тым зэритымкIэ, республи-
кэм пшэр техьэ-текIыу щы-
щытынущ.  Хуабэр махуэм 
градус 16 - 20, жэщым гра-
дус 13 щыхъунущ. ЩIым и 
малъхъэдис щытыкIэм бал-
ли 4-кIэ зихъуэжынущ.

Накъыгъэм и 22,
бэрэжьей

Биологие зэмылIэужьы-
гъуагъэм и дунейпсо ма-
хуэщ

1914 гъэм къалъхуащ 
адыгэхэм къахэкIауэ Тыр-
кум щыпсэухэм ящыщ 
спортсмен, Европэм бэ-
нэкIэ хуитымкIэ и чемпион, 
1948 гъэм екIуэкIа Олимп 

джэгухэм дыжьын медаль 
къыщызыхьа Джандемыр 
(Гугъэв) Адыл.

1946 гъэм къалъхуащ фи-
лологие щIэныгъэхэмкIэ 
доктор, ЩIДАА-м и акаде-
мик Озбек (Едыдж) Ба-
тырай.

Дунейм и щытыкIэнур

«pogoda.yandex.ru» сай-
тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градус 15 - 19, жэщым  
градуси 9 щыхъунущ.   
ЩIым и малъхъэдис щы-
тыкIэм балли 5-кIэ зихъуэ-
жынущ.

Дызэкъуэту

Кавказ зауэжьым кърихужьэу, щIыпIэ-
щIыпIэхэм Iэпхъуэу къэзыкIухьа адыгэ 
жылагъуэхэм я тхыдэм къыхощыж зды-
щыпсэуа щIыпIэхэм я фIэщыгъэцIэ куэд. 
Мыр мыхьэнэшхуэ зиIэ Iуэхугъуэщ, сыту 
жыпIэмэ фIэщыгъэцIэжьхэм я нэхъыбэр 
яIэщIэхужауэ къагъэсэбэпыжкъым, ины-
къуэхэри хамэбзэ зэхъуэкIыкIэ хабзэхэм 
ирагъэувэкIэрэ апхуэдизу яхъуэжащи, я 
къежьапIэхэр адыгэ псалъэхэм зэрыхуэ-
кIуэжыр нэгъэсауэ къыпхуэхутэжкъым.

АБЫХЭМ ящыщщ Тебэрды, Псыжь, Ин-
жыдж ЦIыкIу, Инжыджышхуэ, Уарп, Щхьэ-
гуащэ, Лабэ псыхъуэхэм хьэжрэт жылэхэр 
здыщетIысэха щIыпIэхэм, Iуащхьэхэм, псы 
цIыкIухэм я цIэр.

Мы  тхыгъэмкIэ  фи  пащхьэ идолъхьэ 
адыгэ къуажэхэм я тхыдэ лъагъуэхэм дыщ-
рикIуэм, адыгэ фIэщыгъэцIэжьу мы псы-
хъуэхэм дызыпэщIэхуахэр. Инжыдж ЦIыкIу 
псыхъуэ, Базырджэнхэ я псынэжь - Ботэщей 
къуажэмкIэ Инжыдж ЦIыкIум къыхэлъадэу 
къэгъэлъэгъуащ.

Бэтэгъэжь - Зеикъуэ и адрыщI Iуфэм 
къыщылъ щIыпIэу итщ. Ар дыдэр Ин-
жыджышхуэ и Iэгъуэблагъэми къыщыхощ.

Зэлэн щыгу - Али-Бэрдыкъуэ и къухьэ-
пIэмкIэ къыщылъ Гынгухъущхьэм ищхьэжкIэ 
иIэ лъагапIэм и цIэу къыхощ. «Наш аул Али 
Бердуковский (Хахандуковский)» тхылъми, 
къуажэм и тхыдэм лъэIэс иджырей тхылъхэм 
къыхэщыжу и лъэужь дгъуэтакъым. Арами, 
ХХ лIыщIыгъуэм и етIуанэ Iыхьэм, щIыпIэ 
фIэщыгъэцIэжьхэр къэзыхутэжу, мы лъэны-
къуэмкIэ къэкIуа КIуэкIуэ Жэмэлдин и лэ-
жьыгъэми къыщыдгъуэтащ. КIуэкIуэм ар 
къыжезыIауэ итыр Али-Бэрдыкъуэ къуа-
жэдэс Маху Мусэщ. Мы фIэщыгъэцIэм 
мыхьэнэ ин иIэщ. Япэрауэ, ар къызытекIар 
адыгэ псалъэщ - зэлэн, къызэрылэжын -  
«до говориться, прийти к согласию». Зэлэн 
щыгум и цIэм къыбжеIэ ар хэгъуэгум па-    
сэм щыпсэуа адыгэхэм я зэгурыIуэныгъэ 
щIыпIэу зэрыщытар. Ар зи цIэ лъагапIэм и 
лъэныкъуитIымкIи къыщылъ псыхъуэхэми, 
псы ежэххэми я цIэр абы къызэрытекIам шэч 
хэлъкъым. Зэвгъапщэ: «Зэлэн щыгу» - «Зе-
ленчук».

Къамылыкъуэ - Инжыдж ЦIыкIум и ижьы-
рабгъумкIэ къыхэлъэдэжу къыхощ. Кхъу-
занэкхъэ - Инжыдж ЦIыкIу и ижьырабгъум-
кIэ ирехыу щыIэ къыппэщIэхуэ фIэщы-
гъэцIэщ. Адыгэхэр здыщыпсэу щIыгухэм 
куэду къыщыппэщIохуэ. НэгъуэщIу йоджэ 
«Iуащхьэ бын» цIэмкIэ. Псыхуом - Къиу-
гъуейуэ, зэпIэзэрыту къежэх зи хабзэ, Ма-
рыхъу псым къыхэлъэдэж, нобэ «Аксаут»-  кIэ 
зэджэ псыращ. ХьэщIэмахуэ Iуащхьэ - Ин-
жыдж ЦIыкIу и ипщэмкIэ иIэу къыхощ. Ин-
жыджышхуэ псыхъуэ Дыгъужьыб - Беслъэ-
ней ипщэмкIэ къыщылъ щIыпIэу къыхощ. 
Лъакъуищ - ПсэукIэ Дахэ къуажэм и ищхъэрэ 
къухьэпIэ лъэныкъуэмкIэ къыщыппэщIэхуэ 
щIыпIэ. Инжыдж ЦIыкIу псыхъуэми деж къы-
хощ «Пхъэ лъакъуищ Iуащхьищ» фIэщы-
гъэцIэр. Шэтлауч - ПсэукIэ-Дахэ ищхъэрэ-
къуэ кIыпIэ лъэныкъуэмкIэ, Инжыдж ЦIыкIу 
псыхъуэм ижьырабгъум къыIулъ щIыпIэхэм 
зэрахьэ фIэщыгъэцIэу къыхощ. ЩыгущI 
(Шугус) - Инжыджышхуэрэ Лабэшхуэрэ я 
 къежьапIэхэм щыIэ щIыпIэхэм я цIэщ. 
Шыбланэкъуэ - иджырей Кхъувы къуажэм и 
щIагъкIэ Инжыджышхуэ къыхэлъэдэж псы 
цIыкIу. Шылыч - Чэфар (Кяфар) псым и сэ-
мэгурабгъумкIэ къыхолъадэ. Псыжь, Тебэр-
ды псыхъуэхэр Дэгъуэт - Псыжь къыхэлъадэ 
псыуэ къэгъэлъэгъуащ. Дыгъуагъуэ - 
 Хъумэрэ ипщэкIэ Псыжь къыхэлъэдэж псы. 
Жыгуэнэз (Джегонас) - Псыжь ижьыраб-
гъумкIэ къыхэлъэдэж псымрэ бгыжьэмрэ я 
цIэщ. Жыгуэтэ (Джегута) - Псыжь ижьыраб-
гъумкIэ къыхэлъэдэж псымрэ бгыжьэмрэ я 
цIэщ.

ЖыгейщIэхъу - Хъумэрэ къуажэм и Iэ-
гъуэблагъэм къыщыхощ. Жьэгъу лъабжьэ - 
Хъумэрэ ипщэкIэ уридэкIуеймэ узыхуэзэ 

бгыжьэмрэ абы и щIагъымрэ зэрахьэ цIэуэ 
къыхощыж. Индыш - Псыжь и ижьырабгъум-
кIэ къыхэлъэдэж псыуэ къыхощыж. Къуэ-
быщ псы кIуэцI - иджырей Къумыщ къуа-жэм 
ищIагъымкIэ (Псыжьыпсым лъэмы-жыр 
здытелъ щIыпIэм хуэзэу). Къуэбыщ псы 
кIуэцI жиIэмэ - «вода, замкнутая в огра-
ниченном пространстве ущелья» къикIыу 
аращ. Хьэжрэт гъуэгужь - Гумыпс къы-
щежьэу, иджырей УчкекенкIэ къыщхьэдэ-
хыу, Карачаевск къалэм ипщэкIэ, иджырей 
Каменномостым деж зэпрыкIыпIэ иIэм 
ухуэзышэ гъуэгу. ХьэщIэукI - Тебэрды и сэ-
мэгурабгъумкIэ къыщылъ нэпкъ, къыр. Хъы-
цэкъуэ - Тебэрды псыхъуэ. Шокуэ - Псыжь и 
сэмэгурабгъумкIэ къыхэлъэдэж псы цIыкIу. 
Шыгуарэ, Шыгуарэ цIыкIу - Хъумэрэ ип-
щэмкIэ. Псыжь ижьырабгъумкIэ къыхэ-
лъэдэж псы цIыкIухэ. Уарп псыхъуэ Дэдэн-
жьиишхуэ, ДэдэнжьийцIыкIу - Уарп къы-
хэлъэдэж псыщ тIури. Хъан  Джэрий и тхы-
лъым къыхощ. Джэджэн - Отраднэ деж Уарп 
и сэмэгурабгъумкIэ къыхэлъэдэж псыщ. 
(Адыгэ псалъэщ. Джэджэн - «переливаться 
цветом»).

ЖылэтIмэз (Джелтимесские высоты) - 
Уарпрэ Лабэшхуэрэ я куэщIым илъ мэзылъэ 
бгыжьэм и цIэщ (Апостоловым и тхыгъэм 
къыхощ). Щхьэгуащэ (река Белая) псыхъуэ 
Абагъуэ - Щхьэгуащэ псым и сэмэгураб-
гъумкIэ къыхэлъэдэж псы. А цIэ дыдэр Шу-
гъусэ бгым ищхъэрэ бгыжьэм ирикIуэу къе-
гъэлъэгъуэж Апостоловым. Вийдыкъуэ - 
Щхьэгуащэ и ижьырабгъумкIэ къыхэлъэдэж 
псы цIыкIуу Хъан- Джэрий къегъэлъагъуэ.

Гъуд - Щхьэгуащэ и Iуфэм, Даховскэ ста-
ницэм къыбгъурылъ бгылъэ. Гъузэрыплъэ - 
Щхьэгуащэ и ипщэкIэ щыIэ бгым, псы къы-
хэлъэдэжым, жылэ щысым я цIэщ. Да хъуэ 
(Дахэ) - Лабэрэ Щхьэгуащэрэ я куэщIым дэт 
бгыхэм, Щхьэгуащэпсым ижьырабгъумкIэ 
къыхэлъэдэж псыхэм я цIэщ. Абы и Iуфэм Iус 
Даховскэ станицэ и цIэр «Даховский от-      
ряд» абдеж тIысам къытекIауэ иджы ягъэ-
хъыбарми, ахэр хэгъуэгум къыщимыхьами 
щIыпIэм цIэр зэрихьэххэт.

ДжэгуакIуэ (Дегуак) – Щхьэгуащэ псым и 
сэмэгурабгъумкIэ къыхэлъэдэж псым, Да-
ховскэ станицэм и адрыщI Iуфэм къы-              
щылъ губгъуэм зэреджэщ. Дыдыгуш - Щхьэ-
гуащэ и ипщэ ижьырабгъу лъэныкъуэм 
къыщылъ бгылъэм и цIэщ. Жымарыкъуэ 
(Джимарук) - Щхьэгуащэ и къежьапIэмкIэ 
щылъ бгы.

Къамылыкъуэ (Чамлык) - иджырей Хьэ-
гъундыкъуейм (Али-Бэрдыкъуэ) купщIэ хуэ-
хъуа жылэр Щхьэгуащэ и Iуфэм здыIусам 
деж, блэж псы цIыкIущ (Щхьэгуащэ холъэ-
дэж). ТхьэщI - Щхьэгуащэрэ Лабэ ЦIыкIумрэ 
ипщэ куэщIым иIэ щIыпIэу къыхощ. Лабэ 
псыхъуитIым Ажэкъуэ - Лабэ и ижьыраб-
гъумкIэ къыхэлъэдэж псымрэ абы къыIулъ 
хъупIэмрэ. Архъыз - Лабэ ипщэкIэ щыIэ 
 къущхьэхъу хъупIэ. Ахъмэтыбг - Лабэшхуэм-
рэ Лабэ ЦIыкIумрэ здызэхэлъэдэжым пэ-
гъунэгъу бгыжьэ кIыхь. Архъэшу и сын 
-Ахъмэтыбгым и щыгум тет мывэ сын лъагэ. 
Гъуагъэ - Лабэ и ижьырабгъумкIэ къыхэ-
лъэдэж псы. Дамэгъурц - Лабэшхуэ ипщэкIэ 
къыхэлъэдэж псым, абыхэм я къежьапIэ- 
хэм щыIэ бгымрэ щхьэдэхыпIэмрэ я цIэщ. 
Иджы зэратхыр «Дамхурцщ». Ауэ къызы-
текIар адыгэбзэщ - Дамэ+гъурц - «каменис-
тое, сухое плечо». ДамэщIыкъуэ - Лабэ 
къыхэлъэдэж псыщ. Джэдуунэ - иджырей 
Лабинскыр зытес щIыпIэм щыса адыгэ 
жылэм и цIэщ. Зэгъдан - Лабэшхуэ и ипщэм 
ижьырабгъумкIэ къыхэлъэдэж псы. Къызыл-
бэч - Лабэ ЦIыкIу и ижьырабгъумкIэ къы-
хэлъэдэж псыщ. Кхъужьджабэ - Лабэшхуэ и 
ижьырабгъумкIэ къыхэлъэдэж псы цIыкIум-
рэ абы къыIулъ щIыпIэмрэ я цIэщ. Шэкъан - 
Лабэ псыхъуитIым я куэщIым иIэ мэз. 
Шэрэдж (Шередь) - Лабэ къыхэлъэдэж псы. 
Хъан-Джэрий и тхыгъэми къыхощыж.

БЕМЫРЗЭ  Зураб.

Адыгэ  къуажэхэм  я  тхыдэм
къыхэщыж  фIэщыгъэцIэхэр



КъШР

Лъэпкъым  ишъхьафитныгъэ
псэемыблэжьэу  фэбэнагъэх

АР

Илъэс къэсми Шъыгъо-
ШIэжь Мафэм тыгу къэтэ-
гъэкIыжьых Урыс-Кавказ за-
ом илъэхъан лъэпкъым 
ишъхьафитныгъэ къаухъу-
мэзэ зыпсэ зытыгъэ лIы-
хъужъ хэр. Ахэр адыгэхэм ята-
рихъ шIэжьы мыкIосэжьын 
жъуа гъохэу къыхэнагъэх. 
Ахэмэ ацIэхэр адыгэ Iоры-
Iуатэм чанэу дэлэжьэгъэ 
шIэныгъэлэжьхэм яхьатыркIэ 
къы тэнэсыжьыгъэх. Непэрэ 
мафэм тыгу къэдгъэкIыжьын 
тилIыхъужьхэр: Щырыхъукъо 
Тыгъужъ, ХъорэлIыкъо Хьа-
мырз, Бракъый ЛъэпшъхьакI, 
Алджэрыекъо Кущыку, Хъыр-
цыжъыкъо Алэр, Нэпсэу Хьэ-
жъуагьу, Хатыгъу Щэбан, Да-
ур Хьэпакъ, Хьахъупэкъо 
Чэрый (Тхьаркъуахъо), Хьау-
дэкъо Мамсыр, Пцэшэ Дол, 
Анцокъо Хьэкъар, Пцэшэ 
Хьаджэбирам, Хытыку Хьа-
гъукI, Зэишъу Къасболэт, 
Занэкъо Сэфэрбый, Занэкъо 
Къэрэбатыр Сэфэрбый ыкъу, 
ЦутхьакIумэ Къамболэт, 
Бэрзэдж Хьадж Исмахьил 
 Дэгумыкъо, Бэрзэдж Хьадж 
Джырандыкъу Дэгумыкъо, 
ШыупакIо Шъэумыз, Шэ-
рэлIыкъо Тыгъужъыкъо Къыз-
бэч, Шэуджэн Джырандыкъу, 
Урым Джанхъот, Атэжъыкъо 
Исмахьил, Атэжъыкъо Адыл-
джэрый, Атэжьыкъо Хьа-
мырз, Абыкъо Исхьакъ, Ай-
тэчыкъо Джамболэт, Къэсэй 
Исмахьил ыкIи нэмыкIхэр.

Мы зыцIэ къетIуагъэхэр лIы-
хъужь пэрытыгъэх. Ахэмэ 
анэмыкIэу, тарихъым къыхэ-
мынагъэу тхьапша заом 
ыхьыгъэр? Непэ нахь игъэкIо-
тыгъэу якъэбар къэстхымэ 
сшIоигъу Тыгъужъыкъо Къыз-
бэч, Щырыхъукъо Тыгъужъ, 
Алджэрыекъо Кущыку, Хъыр-
цыжъ Алэм.

Тыгъужъыкъо Къызбэч
ШэрэлIыкъо Къызбэч Ты-

гъужъы ыкъор Адагум псыхъо 
Iусыгъэ къуаджэу Нашъхьэ 
зыфиIорэм 1777-рэ илъэсым 
къыщыхъугъ. Я XVIlI лIэ шIэ-
гъум ыкIэхэм ыкIи я ХIХ 
лIэшIэгъум иапэрэ ныкъохэм 
адэжь Адыгэ шъолъырым 
анахь лIыхъужъэу исыгъэмэ 
ащыщыгъ.

ЗэкIэми зэлъашIэрэ тхакIоу 
Хъанджэрые къетхыжьы: 
«Къыз бэчы икIалэхэр къэ-
зэкъ хэм зэраукIыгъэми, уIэ-
гъабэ зэрэтелъми, жъы зэрэ-
хъугъэми къамыубытэу урыс-
хэм зэпымыоу заохэр ари-
шIылIэщтыгъэ. Хьэсан-пашэу 
Анапэ дэсыгъэм илъэIукIэ 
Меккэм кIуагъэ, ay быслъы-
мэнхэмкIэ цIэ лъапIэу щыт 
хьаджацIэми Къызбэч Iэсэ-
нэу, уцужьынэу ашIышъугъэп: 
ыпсэ хэтыфэ шапсыгъэ 
шъыпкъэу къэ нагъ. Шъэджа-
шъэу, мэкъэ хъушхоу, иIэбакIи 
иплъакIи щынагъоу, нэмыкIэу 

къэпIон хъумэ, ащ псэемы-
блэжь банэу а шапсыгъэ лIы-
хъужъ лъэшым ышIыхэрэм 
ащ изекIуакIи адыригъэштэ 
шъыпкъэу щытыгъ итеплъи, 
джащ фэдэ дунэе къижъукI-
къутэжьым хэтыным пае къэ-
хъугъэу къыпшIошIыщтыгъэ».

Къызбэчы ипсэемыблэжь 
зекIуакIэ ежь зыщыIэгъэ лъэ-
хъанэм дыщыIагъэхэу гуфэ-
бэныгъэкIэ къытегущыIэхэрэ-
ми, къепыихэу, гужъ къыфы-
зиIэу тетхахьыхэрэми нафэу 
къахэщы. ЛIыхъужъ щытхъу-
гъэу Къызбэч къылэжьыгъэр 
мыплъыкъожьыгъэу тэ тилъэ-
хъан щылъэкIуатэ.

Макъэу рагъэIугъэм ры-
гъуа зэзэ, генерал-майорэу 
Власовым тхылъ шъэфэу пол-
ковникэу Матвеевым 1824-рэ 
илъэсым июным и 28-рэм фи-
тхырэм щыреIо: «ЗэлъашIэрэ 
Къызбэчы шапсыгъэ шыу 200 
ыугъоигъэу Ореховэ хыкъу-
мэм, е Елизаветинскэ къуа-
джэм апэчIынатIэу къикIын 
имо- рад». Ащ елъытыгъэуи 
чIыпIэ пащэ пэпчъ ашIэщт-
хэри афегъэнафэ... 1824-рэ 
илъэсым ноябрэм и 8-м Вла-
совым джыри Матвеевым 
фитхыгъэм щыфегъэпытэ: 
«Октябрэм и 31-м Джеби псы-
хъо Iушъо абдзахэмэ зэIукIэ 
щашIыгъ. Ащ хэлэжьагъ зэ-
лъашIэрэ шапсыгъэ оркъэу 
Къызбэч ыкIи рахъуахьыгъ 
къыттебэнэнхэу. Ар агъэцэ-
кIэным пае, зэфэдэкIэ Афы-
псышъхьэ къыщегъэжьагъэу 
Шебжи нэсэу зекIогъусэхэр 
къэзэрэугъоинхэу Къызбэчы 
макъэ аригъэIугъ. Псыхъохэу 
Цафэ, Джеби, Акобыжъ, Суп 
alyc абдзахэхэр хьазырых. 
Ахэр шапсыгъэхэм агохьаны-
хи, Къызбэч япащэу мы ма-
фэхэм къи- кIынхэу ары. Нэб-
гырэ 1000 фэдиз мэхъух, а зы 
уахътэм чIэпIабэмэ къа-

тебэнэнхэу рахъуахьыгъ...».
Джащ фэдэу, зэпыу имыIэу 

лъэшIэжь заом пчыкIэ машIоу 
щышIэтэу, ыпсэ пэтыфэ шы-
шъхьэмыгъазэу, пыи псэIухэу 
илъэс 40-м къехъурэ Тыгъу-
жъыкъо Къызбэчы къыхьыгъ, 
уIэгъих телъэу мэзаим и 28-м 
1840-рэ илъэсым идунай 
 ыхъожьыгъ.

Щырыхъукъо Тыгъужъ
АкIэу Пэзадэ иIэпэрытхымэ 

ащыщ горэм адыгэхэм лIы 
цIэрыIоу ахэтыгъэхэр къыще-
тых нэбгыри 101 хъухэу. Щы-
рыхъукъо Тыгъужъ ящэнэрэу 
зыцIэ къыриIорэр. Адыгэ 
жэрыIо усэхэм, Iэпэрытххэм 
язакъоп, урысыбзэкIэ ыкIи 
IэкIыб къэралыгъуабзэкIэ 
тхыгъэ тхылъхэми Щыры-
хъукъо Тыгъужъы ыцIэ къаха-
фэ.

ИныбжьыкIэгьум щегъэ-
жьа гъэу зэо зэпымычыжьымэ 
ахэтызэ къыхьыгъ. Заом зыха-
хьэкIэ, ЕкIэныкъо зэшитIумэ 
апашIэу, ишыкIэ машIор къы-
пихэу зэуапIэм щызекIоу, 
ишылъэгучIэ пэчъахьыдзэм 
ыштэгъэ чIыгу шъолъырхэр 
рыригъэубыкIэу, зылъежьэ-
рэм бгъашхъоу лъыбыбэу, 
лъэулъэпкI римыгъэкIоу, ичэ-
тэ къихыгъэ пыижъ шъыхьа-
хьыхэмкIэ псэхэх щынагъоу, 
гъэры хъугъэхэр къыдэзы-
щыжьырэ лIэбланэзэ игъа-
шIэр Щырыхъукъо Тыгъужъы 
къыхьыгъ. Зыщыкъинэу, заом 
имэшIожъоку нахь къызы-
щызэкIаблэрэм екIоу, ежь 
 къиныр ыштэни, адрэхэр ащ 
щиухъумэным фэхьазыр 
псэемыблэжьэу Тыгъужъы 
 игъашIэр къыхьыгъ. Псэемы-
блэжь лIыхъужъым исурэт 
нэм къыкIагъэуцоу лIыбэ 
орэдхэу «Шапсыгъэ лIыхъу-
жъымэ ягъыбз», «Абэтэ Бэ-
слъэнэй» зыфиIохэрэм едзы-

гъо лъэшхэр ахэтых. Ахэми 
язакъоп: ежь Щырыхъукъо 
Тыгъужъы илIыхъужъыгъэ 
 къизыIотыкIырэ орэд шъхьа-
фи щыIагъ. Ар урысыбзэкIэ 
зэдзэкIыгъэу СултIан Къым-
чэрые гъэзетэу «Кубанские 
войсковые ведомости» зы-
фиIорэм 1866-рэ илъэсым 
къы хиутыгъ. 

Дзэ псау ымышIэн лIыхъу-
жъыгъэ Тыгъужъ изакъоу 
ышIагъ, ау пэчъахьыдзэу 
 гъунэ зимыIэу къылъыкIуатэ-
рэр къызэтырагъэуцоныр 
адыгэ хэм къадэхъугъэп. Гъэ-
рэу зашIынкIэ фэмыехэу, 
насыпынчъэ гъогум - яхэкужъ 
къабгынэни хымэ хэгъэгум 
кIожьынхэм теуцуагъэх. Ежь а 
лъэхъанэм икIыжьыгъэхэм 
язакъоп ащ насыпынчъэ 
 ехъулIагъэхэр: икIыжьыгъэмэ 
къакIэлъыкIуагъэхэри, хэку-
жъым къинагъэ къутэфэ 
тIэкIури, ахэми ыужым 
 къакIэлъыкIуагъэхэри... Джы 
къызынэсыгъэми а лъэхъан 
дыджым иуIагъэхэр кIыжьы-
гъэхэп, лъыр мычъакъоу 
 къакIэчъы... А насыпынчъэ 
гъогум техьагъэмэ ахэуцуагъ 
лIыхъужъым илIыхъужъыщэу 
Щырыхъукъо Тыгъужъи: 1864-
рэ илъэсым Тыркуем икIы-
жьыгъ. Хымэ хэгъэгум ишъо-
фэу зэратэкъуагъэхэм хьазаб 
макIэп ахэм щащэчыгъэр. Зы-
къэуухъумэжьыныр уиама-
лын фаеу чIыпIэ ифагъэх. 
СултIан Къымчэрые къызэри-
тхыжьырэмкIэ, Щырыхъукъо 
Тыгъужъ икъэбархэр хэку-
жъым къынэсыщтыгъэх, къы-
зэраIорэмкIэ, щынагъор 
шъхьа рихэу Тыркуем щызе-
кIощтыгъ. А лъэхъаным Ты-
гъужъы илъэс 80 ыныбжьы 
хъугъагъэ. Укъызыщыхъу-
гъэм щымыгъотыгъэ насы-
пыр хымэ чIыпIэм щыбгъоты-
на? Уилъэпкъ имыIэ насып о 

пшъхьэ закъокIэ тэ къэпхын? 
Ау сыдэу щэрэт фаеми, лIэу 
щыIагъ, лIэу лIэжьыгъэ, лIы-
гъэм ижъогъо-гъуазэу, жъым 
ыгу къыгъэкIэжьэу, кIэм ыгу 
къыпхъуатэу адыгэ лъэпкъым 
иошъогу мыкIосэжьын жъо-
гъо нэфэу къиуцуагъ.

Алэджэрыекъо Кущыку
Я ХIХ лIэшIэгъум ия 30 - 40-

рэ илъэсхэм анахь лIы хъужъ 
цIэрыIоу адыгэ шъолъырым 
зигугъ щашIыщ тыгъэмэ 
ащыщыгъ Алэджэ рыекъо 
 Кущыку пщыр. ИлIы хъу жъы-
гъэкIэ, ипсэемы блэжьыгъэкIэ 
щытхъушхо къылэжьыгъэу, 
орэдыбэ, къэбарыбэ зыфызэ-
халъхьэгъэ цIыф Кущыку. 
Улапэ щы щыгъ. ЛIыхъужъым 
ыкъо ыкъом ыкъощхэр непи 
Улапэ щэпсэух. Лъэхъан 
зэфэшъ хьафхэм къатхыжьы-
гъэхэу Кущыку ехьылIэгъэ 
жэрыIо усэ 50-м ехъу гумани-
тар ушэтынхэмкIэ Адыгэ рес-
публикэ институтым иархив 
хэлъ. Къэбархэр хъугъэ-шIа-
гъэ зэфэшъхьафхэм афэ-
гъэхьыгъэх. Ахэмэ пшысэ эле-
ментхэр къахафэуи къахэкIы. 
Ащ фэд, гущыIэм пае, «Алэ-
джэрыекъо Кущыкурэ Сэфра-
лэкъо Мэтрэ якъэбар» зы-
фиIорэр. Сыдэу щытми, зы 
хъугъэ-шIэгъэ гъэнэфагъэ 
фэгъэхьыгъ къэбары пэпчъ. 
ОрэдкIэ е гъыбзэкIэ къэIогъэ 
усэхэр хъугъэ-шIэгъабэхэм 
язэфэхьысыжь гупшысэхэу 
зэхэлъых. Шъыпкъэ, якъэIуа-
кIэкIэ зыщызэтекIыхэрэри, 
зым хэмытэу адырэм кIэу 
къыхафэхэуи къыхэкIыхэми, 
орэдхэм къаIуатэхэрэр зэпэ-
благъэх. УрысыбзэкIэ хэуты-
гъэ тхылъхэми Кущыку ыцIэ 
къахафэ. Къэбари, орэди, 
гъыбзи, урыс тхылъхэм къа-
Iуатэхэрэми зэдырагъаштэу 
зы гупшысэ кIуачIэ апкъы-

рылъ, ар зэпычыпIэ имыIэу 
зэкIэми апхырыщыгъ: лъэп-
къым илэ жьыгъи ибгъагъи 
зыгъэстырэ, яжьэ зышIэу 
жьыбгъэм езыгъэхьырэ, нэ-
жъ-Iужъи, сабыйи, бзылъфы-
гъи зэхэдз зимыIэу зэхэ зыуп-
кIэтэрэ пыидзэ жъалы мэм 
зыпиIэтыгъэу, къэ зыубытын 
кIуачIэ щы мыIэу, пэчъыхьа-
гъом рищэгъэ гъунэпкъэ шъо-
лъыр гъэпытагъэр зэпичымэ 
атеозэ, утын лъэш языхырэ 
лIыхъужъ псэемыблэжьэу Ку-
щыку зэрэщытыгъэр IупкIэу, 
нафэу къахэщы. Кущыку 
зекIолI зэхэщакIокIэ фэдэ 
къэмыхъугъэу ыкIи къэмы-
хъужьыщтэу орэдым къы-
щеIо: гъусэхэм ащыщэу гъэры 
хъурэр къыдещыжьы, чIым 
ипIалъэ зыщамышIэжьырэр 
изекIопIэ чIыпI, пачъыхьа-
дзэм пчыкIэ машIоу жэхэпкIэ. 
Джащ фэдэу лIыхъужъ 
псэемыблэжьэу, адыгэ чIы-
гум иухъумакIоу Кущыку 
лъэпкъ тарихъ шIэжьым 
къыхэнагъ. 

Хъырцыжъ Алэр
Хъырцыжъ Алэр Абдзахэ 

щыщыгъ. Пщыщэ щахь зы-
фаIоу Шытхьалэ (Белоречен-
скэм) узыдэкIыкIэ джы мэшIо-
кугъогу лъэмыджыр зыте-
лъым дэжь дэсыгъ. Абдзэхэ 
кIэй ыIэ илъыгъ. Джанчатэмэ 
ащыщ. Я ХIХ лIэшIэгъум 
щыIэгъэ адыгэ лIыхъужъ 
цIэрыIомэ ащыщ. Хъырцы-
жъыкъо Алэм ихэку, илъэпкъы 
яшъхьафитыныгъэ къыу-
хъумэзэ, лIыгъэм, цIыфы-
гъэм ишапхъэу, ибзыпхъэу 
ыпсэ ытыгъ. ЛIыхъужъыгъэм, 
псэемыблэжьыным ятамы-
гьэу, мыкIосэжьын жъогъо 
 гъуазэу Алэм ыцIэ адыгэ 
 ошъогум къинагъ, къэхъурэ 
лIэужыкIэ пэпчъы иакъылы, 
изэхашIэ хэуцоу, щыщы хъузэ 
къырэкIо. 

Хъырцыжъ Алэм щынэгъо-
шхуи иIагъ, лъытэныгъэшхуи 
фашIыщтыгъэ. Инджылыз 
 къикIыгъэу, Адыгэ шъолъы-
рым къихьэщтыгъэу Спенсер 
къызэритхыжьырэмкIэ, 1836-
рэ Хъырцыжъыкъор ары 
адыгэ зэIукIэшхом быракъыр 
апэ рэу къыщызыIэтыгъэр. А 
илъэсым къыщегъэжьагъэу 
жъогъопшIыкIутIур зыщышIэ-
тырэ бы ракъыр лъэпкъым 
изыкIыныгъэ итамыгъэу хъу-
гъэ.

Адыгэ лIыхъужъхэр щэIэ-
фэхэ псэемыблэжь бэнакIо-
хэу, жъалымагъэм изехьакIо-
хэмкIэ псэхэх щынагъохэу, ем 
пэшIуекIохэу, шIур ашIэу шы-
Iагъэх. Джащ фэдэхэу лъэп-
къым ишIэжьы ахэр къыхэнэ-
щтых.

ПЭНЭШЪУ  Аскэр, 
гуманитар ушэтынхэмкIэ 

Адыгэ Республикэ 
институтым иIофышI.

Н э м э р ы -
къуэ lеланур 
Д ю р а н , 
Д ю з  д ж э 
(Угъур къуа-
жэ): - Пэ жыр 
жыпIэ мэ, на-
къыгъэм и 21 
щ ы  г ъ у э -
щIэж махуэм 

теу хуэуэ сэ сщIэр мащIэ 
дыдэщ. Мып хуэдэу жысIэнщ, 
дэ а махуэм и купщIэр нэсу 
къыджаIауэ, фIыуэ дагъэ-
цIыхуауэ къыс фIэщIыркъым. 
Сы зэрыцIыкIу лъандэрэ сыт 
 щыгъуи гъэлъэгъуэныгъэ, 
ны са шэ хуэдэ Iуэхугъуэхэм 
сыхэту сыкъэ хъуащ. Ауэ щы-
гъуэ махуэм Iуэху гуэр сыхэта-
уэ сщIэжыркъым. ЦIыхубэм 
нэхъ ягурыгъэIуэн хуейщ 
мыр, щIалэ гъуа лэм яхузэпкъ-
рыхыпхъэщ тхыдэр. Абы пап-
щIэ, шэч хэмылъу, мы махуэм 
ехьэлIа дауэдапщэхэр нэ-
хъыбэу гъэ къэс къыдэхын 
 хуейщ. Ди нэхъыжьхэм бзэм, 
щэнхабзэм, тхыдэм теухуауэ 
щIэныгъэрэ гупсысэрэ яб-
гъэдэлъщ. Ауэ, ди жагъуэ 
зэрыхъущи, абыкIэ нобэрей 
щIэблэр абыхэм фIыуэ 
 къакIэроху. 

Дыуэ Хюл-
дэ Iэджар, 
Д ю з д ж э 
( К ъ а з ы -
къуэхьэблэ): - 
Накъыгъэм 
21-р лъэпкъ-
гъэкIуэдым и 
щыхьэт, щы-
г ъу э - щ I э ж 

махуэщ. Мы махуэм дуней 
псор щыгъуазэу щытыпхъэт, 
лей къызытехьа адыгэхэм я 
мызакъуэу. ЦIыху мелуаным 
нэблагъэ щыкIуэда, кавказ 
лъэпкъхэм я хэкур щрагъэб-
гына лъэхъэнэр ди нэгу 
къыщыщIыхьэж махуэщ 
мыр. Абы и хъыбарыр дуней 
псом щыгъэIун хуейщ. Сыт 
хуэдэу? Тыркум и мызакъуэу, 
къэралу щыIэм накъыгъэм 21 
махуэм епха зэхыхьэхэр щра-
гъэкIуэкIыу ядэу щытын 
 хуейщ. Дэ илъэс къэс Дюз-
джэ дауэдапщэхэр щыдо-
гъэкIуэкI. ЗэрыгъэкIий, зэры-
зехьэ хэмыту, дэ уэрамхэм 
дрокIуэ, ныпхэр доIэт, хы 
ФIыцIэм удз гъэгъа Iэра-
мэхэр хыдолъхьэ. Ди макъыр 
Тырку псом щызэхахын хуэ-
дэу а Iуэхухэм долIалIэ. Ауэ 
псом нэхърэ нэхъыщхьэр, 
езы адыгэхэм а махуэм и 
 мы хьэнэр ящIэнырщ, къы-
зэрагъэпэщ Iуэхухэм нэхъы -
бэ къыхыхьэнырщ. Сэ сы-
зэреплъымкIэ, мащIэщ а 
 лъэхъэнэм теухуауэ тщIэр... 
Абы нэхъ куууэ хэтщIыкIып-
хъэт.

Х ь э щ I э -
мыз Селим 
Iукбе Сез-
гин, Дюз джэ 
(ХьэкIэмзий 
къуажэ): - На-
къыгъэм 21-р 
адыгэхэм ди 
дежкIэ нэхъ 
махуэ нэщ-

хъей дыдэхэм ящыщщ. Абы и 
щхьэусыгъуэр сыт жыпIэмэ, 
18, 19 лIэщIы гъуэхэм Урысей 
пащтыхьым кавказ лъэпкъ-
хэм ярищIылIа зауэм куэд 
зэрихьарщ. Илъэс куэдкIэ 
 къезэуащ пащтыхьыгъуэр 
адыгэм, я хэкур яIэщIигъэ-
кIын папщIэ икIи нэхъыбэм 
ирагъэбгынащ. А лъэхъэнэм 
зыщIыпIи зэи щыIатэкъым. 
ЦIыху куэд  кхъухьхэм ису хым 
траутIыпщхьэри, итхьэлар нэ-
хъыбэщ. Ди лIа тхьэмыщ-
кIэхэм я хьэдэхэр бдзэжьей-
хэм Iус яхуэхъуауэ жаIэж. Абы 
къыхэкIыу, ди нэхъыжьхэм 
бдзэжьей зэрамышхым сы-
щыгъуазэщ. Сэ гъэ къэси 
сыхэтщ накъыгъэм 21-м 
екIуэкI пэкIум. СыщогуфIыкI 
илъэс къэс цIыхухэр нэхъыбэу 
къызэрыдэкIым. Дэ Анитпарк 
утыкум дыщызэхуос, щыгъын 
фIыцIэкIэ зыдохуапэ, ди 
ныпхэр тIыгъыу Джэдидие 
мэжджытымкIэ докIуэ. Пса-
лъэншэу гум щыщIэ псор ди 
дежкIэ лъапIэщ. Си гур ехуз 
ди хэкур зэрыдагъэбгынам, 
ди лъэпкъыр ягъэкIуэдыну 
зэрыхэтам. 

И н ы х ъ у 
Эслем Ме-
лис Ёндже, 
Дюзджэ (Це-
икъуэхьэблэ 
къуажэ): - Гу-
щIэгъунша-
гъэм и щы-
хьэт махуэщ. 
Си гугъэщ ди 

щэнхабзэм, тхыдэм нэхъыбэ 
хэтщIыкIын хуейуэ. Мы ма-
хуэри нэхъ убгъуауэ къызэд-
гъэпэщу щытамэ, щIалэ-
гъуалэм къызыхэкIар ящIэжу 
къэхъунымкIэ сэбэпт. Ап-
хуэдэуи, димылъэпкъэгъу 
цIыхухэми ящIэн хуейщ ди 
щхьэм кърикIуар, дыкъыз-
дикIар, дыкъызыхэкIар. Ахэ-
ри щыгъуэ зэхуэсхэм ди 
 гъусэу хэтыфынущ. Абы          
нэхъри дызэкъуигъэувэну             
аращ.

Хьэмзэны-
къуэ Умер 
Нарт Iеркан, 
Болу (Пэды-
с е й х ь э б л э 
къуажэ): - 
Тырку къэра-
лыгъуэм ди 
щэ н ха б з э р 

щы зетхьэфынымкIэ пэры-
уэгъу къытхуэхъу щыIэкъым, 
щIалэгъуалэр дыхуей къудей-
мэ. Нобэ Тыркум и унафэщI-
хэми уопсэлъэф, мыбы щы-
псэу лъэпкъхэм ди щэнхбзэр, 
 бзэр тхъумэнымкIэ Iэмалхэр 
 къытхузэрегъэпэщ. Щапхъэу 
къэс  хьынщ накъыгъэм и 21 
махуэр. Дахэу дызэхуосри, 
уэрамхэм дыкърокIуэ, хы 
ФIыцIэ Iуфэм пэкIухэр щыдо-
гъэкIуэкI, унафэщIхэм щыщ 
къытхохьэри, псалъэ гуапэ 
къыджаIэ. Ди Хэкур зыхэт 
Урысей Федерацэми аращ. 
Сэ абы зэи сыщыIакъым, 
визэ Iуэхухэр зэрыгугъум 
щхьэкIэ сыкIуэфыркъым, ауэ 
щыIахэм хъыбар къытхуахь, 
интернетымкIэ долъагъу, я 
лъэпкъ Iуэху зэрахуэжу зэ-
рыпсэур. И нэхъ мащIэрамэ, 
дуней псом щикъухьа адыгэ-
хэр щIэх-щIэхыурэ Кавказым 
кIуэн хуейуэ, абы щыпсэуну 
Iэпхъуэжын хуейуэ согупсыс.

Трам Эфе 
Асил Корк-
маз, Эскеше-
хир (Бельпи-
нар къуажэ): 
- Ди лъэп-
къым щыщ 
д э т х э н э 
цIыхуми ди 

тхыдэм хэта узыр зэи пкъры-
кIынукъым. Армырами зы-
щыдгъэгъупщэ хъунукъым 
ар, ди адэжьхэм я фэеплъыр 
дгъэпэжын хуейщ. Ди 
щIэблэр нобэ зэрыIыгъын, 
къызыхэкIам и хабзэр быдэу 
ищIэн хуейщ. 

Хэжь Фур-
кан Акде-
мир, Эске-
шехир (Ба-
ша ра къуа-
жэ): - 1864 
гъэм накъы-
гъэм и 21 
щ ы   г ъ у э -

щIэж махуэм дэ дигу къокIыж 
дызыщыщымрэ дызищIы-
сымрэ. Дапщэщ, дауэ ды-
къыщыхута мы щIыналъэм? 
Сыт хуэдиз бэлыхь я фэ дэкIа 
зи хэку зрагъэбгынахэм? А 
упщIэхэм я жэуапыр тщIэн 
 хуейщ. Сэ сызэреплъымкIэ, 
дэркIи Кавказым ис ди 
лъэпкъэгъухэмкIи мы хьэ-
нэшхуэ иIэщ мы махуэм.

Д з ы б э 
Ахъмэт Тай-
маз, Дюзджэ 
(Хьэжы Атыф 
къуажэ): - Сэ 
к ъ ы з э р ы с -
фIэщIымкIэ, 
апхуэдэ Iуэху-
гъуэхэм я нэ-

хъыщхьэр цIыху нэхъыбэм гу 
зылъедгъэтэныр аращи, да-
хэу, шыIэныгъэ тхэлъу ед-
гъэкIуэкIын хуейщ накъы-
гъэм и 21-р. А махуэм ди 
пэкIур зылъагъур Iэмал 
имыIэу щIэупщIэнущ: «Сыт 
мыхэр щIызэхуэсар?», - жаIэ-
нурэ. ДыкъращIэ, дыкъра-
цIыху, ди тхыдэр иращIэ. 
Дэри а тхыдэм дерс къыхэт-
хыу дыпсэун хуейщ. 

Нэхущ Не-
рит Тандогъ-
ду, Эскеше-
хир (Оклубал 
къуажэ): - 
И д ж ы п с т у 
хамэ къэрал-
хэм щы ла-
жьэ хасэхэм 

ирагъэкIуэкI щыгъуэ-щIэж 
махуэр икъукIэ мыхьэнэшхуэ 
зиIэщ, а къэхъуа тхьэмыщкIа-
гъэр адрейхэм къащIэн пап-
щIэ, социальнэ утыкухэр 
къэдгъэсэбэпын хуейщ. Ап-
хуэдэ IуэхугъуэхэмкIэщ дэ ды-
къызэрацIыхунур. Апхуэдэ 
дыдэуи ди лъэпкъым и гуфIэ-
гъуэ махуэхэр тIэтын хуейщ. 

Д з ы б э 
Сэлихь Тай-
маз, Дюз-
джэ (Хьэжы 
Атыф къуа-
жэ): - Си 
щхьэ кIэ зы-
хуей хуэзэу 
къызэдгъэ-

пэщу си гугъэкъым щыгъуэ 
махуэр. Абы и мыхьэнэм и 
 кууагъыр нэхъри зыхэтщIэн 
хуейщ, цIыху нэхъыбэ щы-
зэхуэсын хуейщ Хасэхэм 
къызэрагъэпэщ пэкIухэм. 

Х э ж ь 
Эмирд жан 
А к д е м и р , 
Эскешехир 
( Б а ш а р а 
къуа жэ): - Сэ 
с ы  з э р е -
п л ъ ы м  к I э , 
абы кърикIуа 

гузэ вэгъуэшхуэр сыт хуэдэ 
лъэп къи къыддигъэвын 
 хуейщ. 

Зыгъэхьэзырар  
НЭЩIЭПЫДЖЭ  Замирэщ.

ЩIалэгъуалэм я еплъыкIэр
«Накъыгъэм и 21 махуэр сыт фэркIэ? Щы-

гъуэ зэхуэсхэр фэркIэ куэд хьэмэрэ мащIэ?», 
- жиIэри Тыркум къыщыдэкI «Жьынэпс» га-
зетым щхьэкIэ тхыгъэ игъэхьэзыращ Токгёз 
Элиф. Ар адыгэбзэкIэ зэдзэкIауэ къытхури-
гъэхьащ Хьэжбэвыкъуэ Эрдогъан. 

Жьынэпс

ЛъыпскIэ гъэнщIауэ екIуэкIа 
илъэсищэ зауэм къыщыхъуа Iуэху-
гъуэ куэдым иджыри нэсу дыщы-
гъуазэкъым. А щхьэусыгъуэр къы-
халъытэкIэрэ, илъэс зыбжанэкIэ 
узэIэбэкIыжмэ, КъЧР-м щылажьэ 
«ЩIалэгъуалэ Адыгэ Хасэ» жыла-
гъуэ зэщIэхъееныгъэм IуэхуфI 
зэфIихауэ щытащ. Лъэпкъ жыла-
гъуэ зэщIэхъееныгъэм къызэри-
гъэпэща «Circassia TV» проектыр 
къагъэсэбэпу, щIалэгъуалэр 
адыгэм и тхыдэ гуауэр къэтIэ-
щIыным иужь ихьащ. А лэжьы-
гъэм щыщ IыхьэфIщ мы тхыгъэр 
зытеухуар. 

ЗИ ГУГЪУ тщIы Iуэхугъуэр къыщы-
хъуащ Кавказ зауэр щекIуэкIа лъэ-
хъэнэм, нобэрей Къэрэшей-Шэр-
джэсым хиубыдэ щIыпIэм деж - 
Ахъмэтыбг и лъапэм... 

Урысейм Къэбэрдейр къизэуа 
нэужь, щIыпIэм щагъэува хабзэм 
 еувэлIэн ямыдэу, къэбэрдеипщхэу 
Ажджэрий и къуэ Кушыкурэ 
Къэрэмырзэ Алийрэ я цIыхухэр я 
 гъусэу щэхуу Хэкум икIуэсыкIри, 
Кавказым и КъуэкIыпIэ лъэны-
къуэмкIэ Iэпхъуат, я цIыхухэмрэ 
езыхэмрэ нэхъ хъума хъун папщIэ. 

Ажджэрий Кушыку Хуарзэ псы-
щхьэр тIысыпIэ ищIащ, Къэрэмырзэ 
Алий Лабэпсым зэпрыкIри, Ахъ-
мэтыбгым щIэтIысхьащ. Кушыкупщ 
хуэдэу, Алии зи лIыгъэрэ зи ха-
хуагъэрэкIэ цIэрыIуэ хъуа, щытхъурэ 
щIыхьрэ зи джатэкIэ къэзызэуа за-
уэлIт. Абы и гъусэу а къуажэм дэст 
адыгэхэм «шыщхьэмыгъазэ» зы-
фIа ща уэркъ Щоджэн Шумахуи. 
Ахэр зыдэтIысхьа быдапIэм къы-
дэкIыурэ я дзэхэр я гъусэу пащты-
хьыдзэм езауэрт. Урыс пащтыхьым и 
жыIэ щIэувэн ядэртэкъым, Тыркуми 
икIыну хуейтэкъым. Арати, урыс 
 пащтыхьым екIуну хуэмей Къэрэ-
мырзэ Алий и къуажэр зэтриукIэну 
мурад ищIащ «генерал плъыжькIэ» 
адыгэхэр зэджэу щыта Вельяминов 
Алексей. Къарэмырзэ Алий и къуа-
жэр а генерал плъыжь лъыифым 
зэрызэтриукIауэ щытам урысхэр а 

зэман дыдэм тетхыхьыжауэ щытащ. 
Мыращ абы итыр: «Гъатхэм, зы ва-
гъуэ закъуи къэмыблэу Кавказым 
къыщыхъу жэщхэм ящыщ зым, нэхъ 
тэмэму жытIэмэ, 1825 гъэм мэлы-
жьыхьым и 1-м, адыгэхэр гущIэгъун-
шэу зэтезыукIа Ермоловым и уна-
фэкIэ, «генерал плъыжькIэ» адыгэ-
хэр зэджэу щыта Вельяминовым и 
дзэ фIыцIэр лъэсырызекIуэу бата-
льонищ, топ 18, кавказ лъэпкъхэу, 
кубань лъэпкъхэу, къэзакъхэу зэхэту 
полкитI Псыжь зэпрыкIщ, Къарэ-
мырзэ Алий и къуажэм екIуалIэри, 
уэздыгъей мэзым щIэтIысхьащ. 
Дзэм къыпэщылъ къалэным хэзы-
щIыкIыр генерал плъыжьым и за-
къуэт. Ауэ Iуэхур зытетым дзэм хэт 
адыгэ зыбжанэм гу лъатащ. Дзэм 
загъэпсэхуу мэзым здыщIэсым, 
адыгэхэм ящыщ зы яхэкIуэсыкIри, 
Алий и къуажэм кIуащ. ЦIыхухэр 
 гъуэлъыжауэ жэщыбгым нэсщ, 
 Къарэмырзэм и щхьэгъубжэм 
теуIуэ ри, къыщIишащ. «Сэ урысы-
дзэм къу лыкъу щызощIэ, ауэ уи 
 къуажэм дэс  сабийхэмрэ цIыхубз-
хэмрэ сфIэгуэныхь мэхъу. Уи 
цIыхухэр ажалым къегъэл, нобэ е 
пщэдей дзэр къыфтеуэнущ. Генерал 
плъыжьым дзэ къывишэлIауэ уэз-
дыгъей мэзым щIэсщ», - жиIащ 
къэкIуам. «Уэ ухэт?», - жиIэри, Алий 
еупщIащ а къэкIуам. «Сэ беслъэней 
уэркъхэм сащыщщ, си цIэр Кърым-
джэрийщ, Дохъушокъуэхэ сащыщщ. 
Пэжщ бжесIар, адэкIэ уэ узэрегуа-
кIуэщ», - жиIэри, IукIыжащ. 

Къарэмырзэм а сыхьэтым жылэр 
къызэхуишэсри, хъыбар яригъэ-
щIащ. АрщхьэкIэ, унэхъуным и тхьэ-
кIумэм кIий-гуо макъ иIуэжыркъым 
жыхуаIэрати, лIыжьхэм ядакъым: 
«Апхуэдэу жаIэурэ дапщэрэ пцIыкIэ 
драгъэжьэжа», - жаIэри. 

МыдэкIэ, Дохъушокъуэм дзэм и 
деж къигъэзэжа нэужь, Къарэ мыр-
зэм жриIар и фIэщ мыхъуауэ гугъэ 

ищIри, генералым жриIащ: «Гене-
рал, Къарэмырзэ и къуажэм сы-
плъати, зыри дэсыжу слъэгъуакъым. 
Къэбэрдейхэр къуршым ихьэжащ». 
Ауэ абы генералым жриIэм къе-
даIуэу щыт Щауэгъурым (ари адыгэу 
а дзэм хэтт) генералым бгъэдыхьэ-
ри, еIущэщащ: «Уи фIэщ умыщI, ге-
нерал, Дохъушокъуэм жиIэр, ар 
пцIыупсщ, бзэгузехьэщ. Сэ иджып-
сту къуажэм сыкIуэнщи къэс-
щIэнщ», - жиIэри, шэсащ. 

ЕтIуанэ махуэм и пщыхьэщхьэм 
Щауэгъурым къигъэзэжащ, къуа-
жэр мыхъеяуэ и пIэм зэрисри гене-
ралым жриIащ. Дохъушокъуэр ягъэ-
тIысащ. А жэщ дыдэм генерал 
плъыжьым и къэзакъ шуудзэр Беко-
вич-Черкасскэ Фёдор Александро-
вич и IэмыщIэ ирилъхьэри иутIып-
щащ, икIэщIыпIэкIэ Къарэмырзэ 
Алий и къуажэр къидзыхьыну, лъэ-
сыдзэхэмрэ топхэмрэ нэсыху зыри 
къыдимыгъэкIыу иIыгъыну. 

Бекович-Черкасскэр адыгэпщ Ел-
мырзэхэ ящыщт. Беслъэн пцIапцIэ и 

лIакъуэхэм къатепщIыкIат, и цIэ 
дыдэр Темырболэтт. Ар езыр адыгэ 
щхьэкIэ, урыс пащтыхьым гухьауэ 
адыгэхэр къизэут, гущIэгъуншагъкIэ 
и тепщэ генералхэм ящхьэпрыкIы-
жауэ лъакъуащхьэкIэ лъым хэту, са-
бийхэри цIыхубзхэри зэтриукIэрт. 
Бекович-Черкасскэм Къэрэмырзэ и 
къуажэр къидзыхьауэ нэху къекIащ. 
Иужь иту къакIуэ дзэхэмрэ топхэмрэ 
пэмыплъэу лъы гъэжэным зи гур 
хуэлъэ, генералхэм я пащхьэ фIы-
щIэ щылъыхъуэ Бекович-Черкас -
скэр нэхущым къуажэм теуащ. Унэ-
хэр ягъэсу, джанэ пцIанэу къы-
щIэкIхэр яукIыу дзэр жылэм дэзэры-
гуащ.  Къуажэм и лъэныкъуищыр 
дзэм яубыдати, къыдэкIыпIэ иIэтэ-
къым. ЕплIанэ лъэныкъуэр бгы-
щыхут, ищIагъым Лабэ щехыжти, 
фызхэмрэ сабийхэмрэ гужьеяуэ 
абы елъэурэ, Лабэпсым куэд ит-
хьэлащ. Къэрэмырзэ Алий и пщIан-
тIэм осетин майор Дадымовыр шууэ 
дэлъэдащ. А дакъикъэм Алий къэп-
тал пцIанэу, фоч иIыгъыу бжэщ хьэ-

Iум къытеувэри, тIуми я фочхэр 
ягъэ уащ. 

Майорым и шэр Алий и нэщIащэм-
кIэ щытехуэри, и щхьэщIыбымкIэ 
щыпхрыкIащ, и унэм щIэукIуриежу. 
Шыщхьэмыгъазэ зыфIащауэ щыта 
Щоджэн Шумахуэ илъэсищ зи ныб-
жь и къуэ Исмэхьилрэ дыщэкIэ 
гъэщIэрэщIа и фоч нэхъыфIымрэ 
къэзакъхэм яIэримыгъэхьэн папщIэ, 
зэкIэрипхэри, «ДыкъэзыгъэщIам 
урианэмэтщ» жиIэри, Лабэ и нэпкъ 
задэм иридзыхащ. Къигъэзэжри, и 
фыз уэндэгъушхуэр Iэ лъэныкъуэкIэ 
иIыгъыу, адреймкIэ зауэурэ къуа-
жэм къащыфIыдэкIым, тIури яу-
кIащ. Ипхъу Гуащэхъурей, зи шэгъуэ 
дахэр, къэзакъхэм яубдри, яукIы-
жащ. Къэзакъхэм къуажэр ягъэсащ, 
цIыхухэр зэтраукIащ, мылъкур зэра-
пхъуащ. Iэщышхуэрэ шыуэ мини 4, 
дыщэ, дыжьын куэд зэрапхъуащ. 
ЦIыхуи 139-рэ гъэру, нэхъыбэр са-
бий, цIыхубз, лIыжь-фызыжьу 
яубыд ри, сэлэтхэм пщылIу хуагуэ-
шащ. 

ЕтIуанэ махуэм къуажэ гъунэгъу-
хэр къызэхуэсри, хьэдэ миным 
 щIигъу щIалъхьащ. Бекович-Черкас-
скэм и дзэр щIыпIэ шынагъуэм къи-
кIыжа къудейуэ Къейтыкъуэ Жамбо-
лэтрэ Ажджэрий Кушыкурэ я дзэхэр 
я гъусэу къэсат, арщхьэкIэ къуажэм 
сахуэ фIэкIа зыри къыхэнэжатэ-
къым. Апхуэдэу гущIэгъуншэу зэтра-
укIауэ, зэтрагъэсхьауэ щытащ Лабэ 
Iуфэ Iусу Ахъмэтыбгым и лъапэм 
щIэса Къарэмырзэ Алий и къуа-
жэшхуэр. 

Щоджэн Шумахуэ и къуэ цIыкIу 
Исмэхьил - и фочым кIэрипхэу Лабэ 
бгы нэпкъым иридзыхауэ щыта са-
бийр - махуищ дэкIауэ псэууэ, ауэ 
мэхауэ жыг къудамэм фIэлъу къа-
гъуэтыжри къыфIахыжащ.

КъеттхэкIа хъыбарыр зыIуэтэжауэ 
щытар КъардэнгъущI Зырамыкущ. 
Абы ар къыжраIэжащ Хьэгъунды-
къуей (Али-Бэрдыкъуэ) адыгэ къуа-
жэжьым щыщ Нэхущ БетIал, Гуэгуш 
Ахьмэд, Нэней ФуIэд, Жу Iэюб сымэ. 

Зыгъэхьэзырар
ГЪУКIЭКЪУЛ Иринэщ.

ШОРЭ Хьэсин
ИщIэжынщ зэманым

хьэкум захуэ

Xэт къытхуэзыхьар дэ щыгъуэ махуэр,
ДымыгуфIэу сыт дыщIэнэщхъейр?
Сыт къыщыдгъуэтыжыр ди лъэпкъ сахуэм,
ДыщIытеткIухьари сыт дунейм?

Ахэм я жэуапыр, тенджыз ФIыцIэр
Псалъэу щытыгъамэ къыджиIэнт,
Си адыгэм лейуэ къылъысахэр
Лъэпкъхэм я бзэ псомкIи итхыжынт.

Ди адэжь гукъуэпсхэр шыкIэпшынэу,
Тхьэр игъагъыу гъыбзэу ягъэшынт,
Xэкум щежэх псыхэм лъы хей псынэу
Хэлъэдам я бжыгъэр къибжыжынт.

ЩIигъужынт абыхэм ирахулIэу
Кавказ зауэм щхьэлу щихьэжар,

Си лъэпкъ ирах лейхэм я нагъыщэу,
Инэрал фэеплъхэр щагъэжар.

КъэзэуакIуэ урысей пащтыхьым
ЩищIым лъэпкъ пщыкIутI зэхэзехуэн,
«Гуэныхьщ» хужыIакъым я дин зехьэм,
ЩыIэкъым ар гуауэу зэбгъэпщэн.

Дунейм лъэпкъ нэхъыжьу щIым щыпсэухэм
Убых псэ хьэлэлхэр хэмытыж.
Жэнэт адэжь хэкуу яубыдахэм
Я нэхъыжьхэм Хасэ щамыщIыж.

Апхуэдэхэу екIуэкIынкъым гъащIэр —
3э ди лъэпкъ насыпми къигъэзэнщ.
Урыс-Кавказ зауэм и IэрыкIхэр
ДэркIэ лъэпкъ гъэкIуэду жаIэжынщ.

Зауэм къыдитами щыгъуэ махуэ
Адэжь гугъэу лъэпкъхэр зы хъужынщ,
ИщIэжынщ зэманми хьэкум захуэ
Лъэпкъ гуфIэгъуэ махуи дгъуэтыжынщ.

Пэжыр гъащIэ гъусэщ

ЛъэпкъкIэ дызырызми, ягухэр зэпыщIауэ
Дыкъуэтащ адэжьхэр куэдрэ Урысейм, 
Тхьэ унафэм хуэдэу дзыхь зэхуащIыпауэ 
Щыпсэуащ икъраркIэ ахэр мы дунейм.

АдыгэлIхэр дзыхэу я къару щысхьакъым,
Жыр мэIухуу бгъэгукIэ бийхэм пэщIэтащ,
Зэи лIыхъужьыпщIэ ахэр хущIэкъуакъым.
Я къэрал къалэнхэм щIыхькIэ бгъэдэтащ…

Ауэ адэжь лъахэ дахэм къефыгъуэжри, 
ХьэIуцыдз гъаблэгукIэ нахуэу зрадзащ,
Я цIыхугъи напи пащтыхьхэм яхъуэжри
Хэкур къыIэщIатхъыу зауэ къыщIадзащ.

Зыри ялэжьакъым а лIыщIыгъуэ кIуахэм,
Ди адэжьхэр къабзэу лъэпкъхэм ядэпсэут,
Хэкур зэрапхъуапэт пащтыхь инэралхэм,
Я нэхъуейр текIауэ бейхэм зэхуагуэшт… 

ЦIыхухэр я Iэщапэ мафIэм щIаугъуеяуэ,

ГуIэу тенджыз «ФIыцIэм» жэщу зэпрахут,
«Истамбыл» гъыбзэжьыр абдеж щаусауэ
Я нэхэр гъущауэ гум уэтэпс  къыщIихут.

Гуауэщ ущыгъуэну  хьэкъыншэхэм дежкIэ, 
Абы лъэпкъ гукъеуэ жыжьэр къыдохъей,
Гур десыхьэ мафIэм пэжыр щыжытIэжкIэ,
Ди адэжь щIыналъэр дэ къыддонэщхъей.

Хьэкъ зимыIэ цIыхуу абдеж хэкIуэдахэр 
УафитI зэпытами бжыгъэр темыхуэнт, 
Гъуэгум гуIэ нэпсу абдеж щIагъэкIахэр,
Тенджызым хэткIуамэ, и пIэм ирихунт.

Ахэр зи лэжьыгъэм хьэгъэу зэрахьахэр
Дуней тхыдэ напэм фIыцIэу къыхэнащ,
Хэти къилэжьауэ пащтыхь зэблэкIахэм 
Нэлат здырах жьантIэр ахэм иратынщ.

ГущIэм дригъэIэу диIэ щыгъуэ махуэм
И гъыбзэ макъыр лъэпкъхэм зэхахынщ,
Ахэр ди щыхьэту ящIэнщ хьэкум захуи 
Ди лъэпкъгъэкIуэд зауэм ирагъэувэлIэнщ.

Лабэдэсхэм  я  гуауэ

лъытэр Урысеймрэ Тыркумрэ 
Кучук-Кайнаджир мамыр 
 зэ  гурыIуэныгъэр щы зэ-
ращIылIа 1774 гъэращ. 

АБДЕЖЫМ къыщегъэ-
жьауэ, Псыжь (Кубань) и 
ижьы рабгъу лъэныкъуэр 
Уры  сейм, адрыщIымкIэ щыIэ 
щIы Iыхьэхэр (КIахэ Адыгэр, 
Абазэр, Убыхыр), хы ФIыцIэм 
нэсыху, Тыркум IэщIэлъу 
къы зэдалъытэным хуэгъэза 
дэфтэрым къэралитIым я 
лIы кIуэхэм Iэ зэдыщIадзащ, 
абыкIэ езы бгырысхэм 
емыуп щIыххауэ. 

Мыдрейуи, тхыдэм къы зэ-
рыхэщыжымкIэ, пащтыхь ад-
министрацэм Къэбэрдейм 
лэжьэн щыщIидзар 1825 
 гъэращ. Абы и хэщIапIэр а 
лъэхъэнэм здэщыIар Кон-
стантиногорскэ быдапIэрщ 
(иджырей Горячеводск пэ-
мыжыжьэу). 

ХVIII лIэщIыгъуэм и кIэхэм 
Мэшыкъуэ Iуащхьэм и Iэхэ-
лъахэм, иджы «Кавмин-
воды» зыхужаIэм, иса адыгэ-
абазэ къуажэхэр щIэгъэхуэб-
жьауэ кърагъэIэпхъукIыу 
 хуежьат. 1816 гъэм и закъуэ 
къэт щтэнщи, мы щIыпIэм, 
япэщIыкIэ Теккели, иужькIэ 
Ермолов генералхэм я уна-
фэкIэ щрагъэкIуэкIа теуэхэм 
къарикIуэу, къуажэ 18 зэуэ 
кърагъэIэпхъукIащ. Абыхэм 
ящыщу иныкъуэр Балъкъ 
псыхъуэ дагъэтIысхьащ, 
мыд рейхэм Псыжь и ижьыра-
бгъу лъэныкъуэу урысхэм 
яубыдар хуагъэлъэгъуащ.

ГущIэгъуншэ теуэт

БГЫРЫСХЭМ закъыпи гъэ-
щ хьэ хукIыу, урыс пащты-
хьыдзэм къригъэувэкIа 
 «Кавказ линием» и тепщэу 
1828 - 1829 гъэхэм щытар ге-
нерал Эммануэль Георгийщ. 
Тхыдэм къызэрыхэщы жым-
кIэ, 1828 гъэм Тыркумрэ Уры-
сеймрэ аргуэру зэпэщIэу-

Мэзкуу къалэмрэ абы  дэт Поли-
техникэ институ тымрэ я жэрдэмкIэ 
«Медиастарт» зыфIаща, журналист 
ныбжьыщIэхэм я зэ хьэзэхуэ екIуэ-
кIащ иджы благъэ. Щауэжь Тыр-
гъэтауэ а зэпеуэм папщIэ игъэ хьэ-
зыра «Вагъуэ ужьыхыжым и нэху» 
лэжьыгъэр кIэух зэхьэзэхуэм нэса 
700-м пхыкIри, ехъулIэныгъэр къы -
хуагъэфэщащ. Ар теу хуат убыххэм я 
тхыдэмрэ я щэнхабзэмрэ. 

«СЭ Хэку цIыкIуу къэс лъытэр си 
адэжь убыххэм тхы дэкIэ яIыгъа щIы-
налъэрщ, - дыкъыщоджэ Тыргъэтауэ 
и лэжьыгъэм. - Ахэр хунэсакъым 
уэрэдхэр зыху зэхалъхьэ, фильмхэр 
щыт рах, тхыгъэ удэзыхьэххэр къы -
щагъэщI къалэ щIэращIэхэр яухуэну. 
А лъэпкъым къыдекIуэкIа псэуны-
гъэм и нэщэнэхэм ящыщуи зыри ду-
нейм къытенэжакъым. Те кIуэ ныгъэр 
зыIэрыхьа цивилизацэщIэр къиуващ 
абыхэм я лъапсэжьым и гущIыIу. Сэ 
къысхуэнэращи, нобэ зыри зэ-
рымыпсэлъэж пасэрей бзэм и ма-
къхэм сыщIодэIу, нэм IэщIэкI къа-
фэхэм я лантIагъыр зыхэсщIэну сы-
хэтщ, хуэмурэ ужьыхыж вагъуэм и 
нэхум си нэм къызэриубыд-кIэ 
сыкIэлъоплъ». 

«Хэкур зыфIэкIуэдым псори фIо-
кIуэд», - а абхъаз псалъэжьыр зи 
лэжьыгъэм псалъащхьэ хуэзыщIа 
пщащэм  и Хэкужьым лъагъуныгъэу 
 хуиIэр нэхъ гуащIэж ещI езыр Мэз куу 
зэрыщыпсэум. Убых хэм я гъусэу, Тыр-
гъэтауэ къе да Iуэхэм къагуригъэIуащ 
адыгэхэр зищIысыр, зэ ры щы мы-
гугъауи, къэпщытакIуэхэм хъыджэб-
зым и лэжьыгъэм хуэфэщэн увыпIэ 
иратащ, куэд арэзы къэзымыщI тхы-
дэм и куупIэм зэрыхэIэбам хуэ дэу. 
Дыкъевгъаджэт Тыргъэтауэ жюрим и 
пащхьэ  щигъэIуа псалъэхэм: 

«Адыгэхэр Кавказ Ищхъэрэм ижь-
ижьыж лъандэрэ щыпсэу лъэпкъыр 
зэрызэ джэж лъэпкъыцIэщ, дунейм ар 
къызэрыщацIыхур «шэрджэс» фIэ-
щыгъэмкIэщ. Кавказ Ищхъэрэм хи-

Тыркум и Истамбыл къа-
лэм и «Бешикташ» спорт 
клубыр къызэзыгъэпэща 
убых щIалэ Шаплъы Уэс-
мэн (мыбдежым адыгэ 
тхыкIэм, жыIэкIэм къыдо-
гъэтIасэ щIалэм и цIэ-
унэцIэр, щыуагъэ хэлъын-
кIи зыхуэIуа щыIэкъым) и 
гъащIэмрэ и дунеймрэ 
гъэщIэгъуэну екIуэкIащ. 

ШАПЛЪЫ Уэсмэн тенджыз 
ФIыцIэм и Iуфэм Iуса убых 
къуажэ цIыкIум къыщалъ-
хуащ 1844 гъэм. Абы и адэш-
хуэр зауэлIт, дзэзешэт, лIы 
хахуэт, Урысейм и пащты-
хьыдзэм ерууэ япэщIэтахэм 
яхэтащ. И адэ Хьэсэн 1860 
гъэм, зэрыпхъуакIуэхэм еза-
уэу, хэкIуэдащ.

Уэсмэн и ныбжьыр илъэс 
13 фIэкIа хъуртэкъым пщы 
Бэрзэдж Хьэжы и шуудзэм 
хэту япэу зауэм щыIухьам.            
И ныбжь емылъытауэ щIа-
лэр щхьэпэлъагэт, сэшхуэр 
IэкIуэлъакIуэу игъабзэрт, нэ-
щанэ еуэнымкIи Iэзэт.

1864 гъэм иуха лъапсэрых 
зауэм гуауэшхуэ къахуихьащ 
адыгэ лъэпкъым, убыххэри 
яхэту:  куэдым щалъхуа щIы-
пIэхэр залы мыгъэкIэ ябгы-
нэн хуей  хъуащ. А илъэсхэм, 
япэ щIы кIэ, Уэсмэн Дагъыс-
таным Iэп хъуащ, иужь кIэ 

Хы ФIыцIэжьым
сопсалъэ

- Жэщи махуи псэху уимыIэу,
IуантIэ-шантIэу зублэрэкIыу,
Уи пэ къихуэм зебудэкIыу,
Сыт Iуэхушхуэ узезыхуэр,
Хы ФIыцIэжь?

- Си IуфитIым къыIунахэу,
Бынунагъуэ зэкъуэхуахэм,
Я гуIэгъуэм, схуэмышэчу,
КърехуэкIыр си толъкъунхэр
 
Зыдэбдзейрэ зебдзыхыжу,
Хыумыдзыфу лъащIэм щIэлъыр,
ПсэкIэ зесхьэр схуэмыгъэткIуу,
ГъащIэм сыдогъуэгурыкIуэ.

- Уи хы нэпкъым уимыхуэжу,
Шыгъупс щIыIэр зэбутхэкIыу,
Хьэлъэу птелъыр щIэплъэфэжу,
Сыт гуауэшхуэ уэ къепхьэкIыр?

- ГуIэ нэпсу къысхэлъадэм,
Псыр шыугъэу зэхищIащ,
Ар си Iуфэхэм къысфIепкIэу,
Нэпс куэдыIуэу къыщIэкIащ.

1984 гъэ.
Сирие.

Iуащхьэмахуэ

Уэсыр птелърэ, псыр къожэхыу,
Уи дахагъым псэр дихьэхыу,
Гъэ мин дапщэ къепхьэлIа
Гукъеуэншэу, Iуащхьэмахуэ?

Си щхьэц тхъуари пыIэ хужь
къып щы ремыхъу,

Гуауэу кIуэцIым ижыхьахэр,
Пхъэ фIамыщIу иплъэгъуэнт,
Нэпс къежэхри нарзаныпс

зыщумыгъэхъу,
И гуащIагъым щIы зытеткIуэр

 пхресыкI.
Си дахагъэр лъэпкъыжь теплъэщ,
Дэнэ щIыпIи къыщацIыху,
Сэ псэхугъуэ симыIэн -
Мы си бгъафэ щIача бынхэр,
Хэкуншэу хамэм хэкIуэдэжхэу.
ФыкъэкIуэжхэ фи хэкужь,
Фи жьэгу мафIэр щIэвгъэнэжхэ,
Сэ си бгъафэ и хуабагъи,
Дуней псом фэ щывгъуэтынкъым,
ФыкъэкIуэжхэ фи хэкужь.

КъБРИстамбыл и «Бешикташ»-р

къызэзыгъэпэща убых щIалэ

Тыркум кIуащ, и ныбжьыр 
илъэс 20-м иту. 

МетритIым нэблагъэ зи 
лъа гагъ щIалэ зэкIужым гу 
къылъимытэу къэнакъым 
 Абдул-Азиз, иужькIэ Тыркум 
и сулътIан хъуам. Истамбыл 
щрагъэкIуэкI шыгъажэхэм 
щы текIуэрт, нэщанэ еуэным-
кIэ зэхьэзэхуэхэм пашэны-
гъэр щIэмычэу къыщихьырт 
Уэсмэн. Арати, Шэрджэс 
гвардейскэ полкым сержант 
нэхъыжьу ар хигъэхьащ. Ауэ 
абы и зэфIэкIхэр, зауэм ар 
зэрыхуэIэзэр зылъагъу Аб-
дул-Азизым убых щIалэр 
нэхъ гъунэгъуж зыхуищIащ. 

1866 гъэм Шаплъыр лейте-
нант ящIащ, зы илъэс дэкIри 
- капитан хъуащ. Абы къы-
дэкIуэу, сулътIаным и пол-
кым и хеящIэу ягъэуващ. 
1867 гъэм, и ныбжьыр илъэс 
23-рэ хъууэ, Уэсмэн адыгэ 
пщащэ, ХьэIишэт и цIэу, 
щхьэгъусэ къыхуэхъуащ икIи 
абы зы щIалэ дигъуэтащ. 

Абдул-Азиз сулътIан хъуа 
нэужь, илъэситI нэхъ дэ мы-
кIыу, Шаплъы Уэсмэн Таш-
кышла зауэ управленэм и 
уна фэщIым и къуэдзэу 
игъэу ващ. 1877 - 1878 гъэхэм 
Шаплъым и къарури, и 
зэфIэкIри нэсу къыщигъэ-
лъэгъуащ Урыс - Тырку 
 зауэм, тIэу уIэгъэ абы щы-

хъуащ икIи, зауэм икIэхэм,       
и ныбжьыр илъэс 34-м иту, 
дзэ  зауэ бригадэм и генерал 
дамыгъэр къыхуагъэфэщащ.

1887 гъэм къулыкъу нэхъ 
лъагэж къратащ Шаплъым: 
Тыркум Аравие хытIыгуны-
къуэм щиIэ дзэм и унафэ-
щIу ягъэуващ, генерал- 
майор цIэри къыхуагъэфэ-
щащ. Абы щыIэу убых щIа-
лэм IупэфIэгъу къыхуэхъуащ 
Щамил Iимамым и къуэ Гъа-
зи-Мухьэмэд икIи куэд дэ мы-
кIыу, 1888 гъэм, абы ипхъу 
Нафисэт щхьэгъусэу къи-
шащ. Абыхэм бынипщI зэда-
гъуэтащ, «Бешикташ» фут-
бол командэр къызэзыгъэпэ-
ща Мэхьмэт-Щамилыр яхэту.

Зауэ нэужьым Шаплъы 
Уэсмэн Истамбыл и «Бешик-
таш» (Мывэ гущэ) жэ мы-
хьэтым унэшхуэ къыщищэ-
хури, абы дэтIысхьэжащ. А 
щIыпIэм адыгэ щIалэгъуалэр 
щыкуэдт, ахэр зэхуэсу, я 
гурылъ-гурыщIэхэмкIэ зэ-
хъуажэу щIадзащ. ИкIи, хъы-
бар зэрыщыIэмкIэ, мис ап-
хуэдэ зы зэхуэс гуэрым, Уэс-
мэн и унэм щIэсхэу, япэ ды-
дэу адыгэ щIалэхэм мурад 
ящIащ, нобэ дунейр зыкъутэ 
«Бешикташ» спорт клубыр 
къызэрагъэпэщыну. Япэ щIы-
кIэ абы къыщIидзащ гимнас-
тикэмкIэ, боксымкIэ, атлети-

кэ хьэлъэмкIэ, бэнэкIэмкIэ, 
нэгъуэщI спорт лIэужьы-
гъуэхэмкIи «Бешикташ бе-
рычэт» фIэщыгъэр зезы хьэ 
клубу. Футболыр къы щы хы-
хьар иужькIэщ.

Шаплъы Уэсмэн дунейм 
ехыжащ 1912 гъэм, и ныб-
жьыр илъэс 68-м иту, Истам-
был и унэ щыIэжу. Ауэ, и псэр 
хэмыкI щIыкIэ, и щIалэ 
Мэхьмэт-Щамил уэсят къы-
хуи  щIыжащ: «КавказымкIэ 
фи щхьэр евгъэзэкIыж!». И 
гъащIэм и Iыхьэ нэхъыбэр 
Тыркумрэ Аравиемрэ щы-
зыхьа езы Уэсмэн дунейм те-
тыху и гумрэ и псэмрэ щы-
Iащ тенджыз ФIыцIэм къы-
Iуса убых къуажэ цIыкIумрэ и 
Хэкумрэ. 

Адэм и лэжьыгъэм пищэу 
1903 гъэм Мэхьмэт-Щамил 
Шаплъым «Бешикташ» фут-
бол клубыр къызэригъэпэ-
щащ икIи абы и япэ унафэ-
щIу щытащ.

Фыщыдгъэгъуэзэнщи, 
«Бе    шикташ» топджэгу ко-
мандэр Тыркум и чемпион 
16-рэ хъуащ. «Галатасарай»-
мрэ «Фенербахче»-мрэ ядэ-
щIыгъуу футболымкIэ а 
къэралым щынэхъ лъэщхэм 
яхэтщ. Зэи къэмыхъуауэ, 
«Бе шикташ»-м и топджэ-
гухэм фIэкIа хэмыту Тыркум 
и командэ къыхэхар зэха-
гъэувауэ щытащ зы илъэс 
гуэрым. ИкIи а къэралым 
футболымкIэ и дивизион 
ищхьэм и чемпионатыр зэ-
ры рагъажьэрэ, 1959 гъэм 
къы  щыщIэдзауэ, «Бе шик-
таш»-р абы зэи къыхэкIа-
къым. 

Нобэрей ди тхыгъэм 
щыуа гъэ гуэрхэри къы хэ-
кIынкIэ хъунущ, абы и тхы-
дэм теухуауэ щыIэ хъыбар-
хэм зэ темыхуэ гуэрхэр зэ-
ры хэтым щхьэкIэ, ауэ псом 
нэхърэ нэхъыщхьэр, шэч 
къы зы тумы хьэжыныр Тыр-
кум и «Бешикташ» спорт 
клу бым и лъабжьэр зы-
гъэтIылъар убых щIалэ 
Шап лъы Уэсмэнрэ абы и 
 къуэ Мэхьмэт-Щамилрэ 
арауэ зэрыщытырщ. Мы 
Iуэ хум нэхъыфIу щыгъуазэ 
щыIэмэ, ди тхыгъэм фы-
къыпэджэжмэ, ди гуапэ 
 хъунущ. 

ХЬЭЩЫКЪУЕЙ  Олег.

1828 гъэ: адыгэхэр зэкъуач
ващ икIи зауэм зэрыхэшащ. 
А Iуэхугъуэм аргуэрыжьу 
 хьэзаб тIуащIэм хидзащ 
Псыхуабэ пэмыжыжьэу къэ-
бэрдеищIым а илъэсхэми 
иджы ри къинауэ иса ады-
гэхэмрэ абазэхэмрэ, «шэми 
сес, шхуми сес» зэрыжаIэу, я 
щхьэр зыхуагъэщхъынур, е, 
нэгъуэщI мыхъуми, зызыдра-
гъэкIунур къахуэмыщIэу 
 утыку къызэринам къыхэкIыу. 
Абыхэм Псыжь адрыщIкIэ 
къы щыхута я лъэпкъэгъухэ-
ми пыщIэныгъэ хуаIэн хуей 
хъурт, я благъэт, я Iыхьлыти, 
Къэбэрдейм и тепщэу къэу-
ва урысхэми зыдамыгъэшу 
хъур тэкъым. 

Къэдгъэлъагъуэмэ, а лъэ-
хъэнэхэращ, тIэкIу нэхъа-
пэIуэкIэ дызэIэбэкIыжми, 
Къэ  бэрдейм къинауэ щыта 
ады гэхэмрэ абазэхэмрэ 
ящыщу Псыжь адрыщIкIэ 
щыIа я лъэпкъэгъухэм деж 
нэхъыбэ дыдэ щыIэпхъуар. 

Урыс-Тырку зауэм зэ ры-
щIидзэу, генерал Эммануэль 
Псыжь адрыщIкIэ щыпсэу 
бгырысхэм ярищIылIащ зи 
гущIэгъуншагъэкIэ хуэдэ уи-
гъэлъыхъуэн лъыкIпсыкI 
теуэ хэр. Iэтащхьэм и унафэр 
зыгъэзащIэ пащтыхьыдзэр 
ебгъэрыкIуащ абы ипэкIэ 
Уры сейм мамырыгъэкIэ къе-
увэлIауэ щыта жылэхэми, а -
лъандэрэ урысыдзэм и Iуэху 
зыхилъхьэ мыхъуу къекIуэкIа 

адыгэ-абазэ лIакъуэхэми.
КъэралыгъуэжьитIым я зэ-

пэ  щIэувэныгъэм щыщIи- 
дзэ жа илъэсырщ Тебэрды, 
Уарп, Лабэ псыхъуэхэм дэса 
къуа жэхэм хьэщхьэрыIуэ 
теуэ хэр щращIылIар. АдэкIэ 
зи гугъу щытщIынур апхуэдэ-
хэм ящыщ зыщ. 

Къахудэмычыжа 
хьэлэ 

ПОЛКОВНИК Канивальс-
кий Михаил и IэмыщIэ иралъ-
хьа дзэр 1828 гъэм фокIадэм 
и 10-м пшапэ зэхэуэгъуэм 
иришажьэри, Тебэрды псы-
хъуэм дэс абазэ жылэшхуи-
тIым я деж нэхущым нишэ-
сащ. Жьанэ къыдэкIыпIэм 
ищхъэрэкIэ къыщылъ губ-
гъуэм гъатхасэу траса хур 
 къезыхьэлIэжыну къежьа 
бгы рысхэм зэуэзэпсэу яхэ-
лъа дэри, къапэувахэм ящыщ 
куэд яукIащ, гъавэу зыщы-
гугъ тIэкIури Iисраф зэтра-
щIащ.

А теуэ гущIэгъуншэм къри-
кIуа зэхэуэ гуащIэм абазэ 
 къуажитIым я тепщэхэу Ло 
Нэгъуейрэ Биберд Хьэтэ-
жьыкъуэрэ хэтати, «япэр, 
бгы рыс тIощI дэщIыгъуу, 
яукIащ, етIуанэр уIэгъэ хьэ-
лъэ ящIащ», - итщ «Кав-
казский сборник» журналым 
и 15-нэ тедзэгъуэу XIX лIэ-

щIыгъуэм икухэм къыдэкIам 
зи тхыгъэ къытехуа дзэлIым 
и IэдакъэщIэкIым. 

«Мы зекIуэ цIыкIум нэ-
гъуэщI зы ехъулIэныгъи 
къыт худэкIуащ, - щитхыжы-
гъащ Потто Василий «Кав-
казская война» и тхылъыш-
хуэм. - Ар, дэ, урысхэм, 
иджыри къыздэсым зды-
нэсыгъуейуэ къэтлъытэу 
щы  та Къэрэшейм гъуэгу 
нэхъ кIэщI дыдэ къызэ ры-
хуэдгъуэтарщ. ИкIи ар мазэ 
нэхъ дэмыкIыу генерал Эм-
мануэль къигъэсэбэпащ, 
къэ рэшейхэр къигъэсабы-
рын мурадыр иIэу, и дзэхэр 
щришажьэм». 

Iуащхьэмахуэ лъапэ пэ-
гъунэгъубзэу, Псыжь и тIуа-
щIащхьэхэм дэса къэрэ-
шейхэм я бжыгъэр 1828 
гъэм зэрыхъуу щытар, а 
 лъэхъэнэм къызэрабжам-
кIэ, цIыху мини 8-м нызэ ры-
хьэсщ. Эммануэль къилъы-
тэрт, Европэм щынэхъ ин 
дыдэ бгым и лъабжьэм уры-
сыдзэр щIишэмэ, адыгэб-
зэм ирипсалъэ бгырысхэр 
нэхъ тыншу зэщхьэщи чы-
фыну. Апхуэдэуи хъуащ: 
къэ бэрдейхэмрэ кIахэ ады-
гэ  хэмрэ а гъэм къыщыщIэ-
дзауэ тхыдэм и кIыхьагъкIэ 
зэи къахудэмычыжа «хьэлэ» 
я зэхуаку къыдэхутащ.

КЪУМАХУЭ  Аслъэн. 

Вагъуэ  ужьыхыжым  и  нэху

убыдэ Тэрч псыежэхым щегъэжьауэ 
хы ФIыцIэ Iуфэм Iут Iузэв деж нэс, Аб-
хъазым щегъэжьауэ Темэн нэс зы-
щаубгъуауэ щытащ абыхэм я Хэкум. 
Зызэман Кавказ Ищхъэрэм нэхъ ин 
дыдэу иса лъэпкъым щыщу нобэ и 
 лъапсэжьым исы жыр проценти 10 
 къудейрщ. Илъэси 100-м щIигъукIэ 
екIуэ кIа Урыс-Кавказ зауэм иужь кIэ, 
адыгэ-шэрджэсхэр Уэс мэн империем 
ирахуауэ щытащ. Ар къыщыхъуар XIX 
лIэ щIыгъуэм и етIуанэ Iыхьэрщ. Нобэ 
адыгэхэр щопсэу Къэ рэшей-Шэр-
джэсым, Ставрополь, Краснодар 
край хэм, Къэбэрдей-Балъкъэрым, 
Ады  гейм, хы ФIыцIэм и Iуфэм. 
Лъэпкъым и нэхъыбэр Тыркум, Изра-
илым, Мы сы рым, Сирием, Иорда-
нием щыIэщ». 

Сурэтхэр, картэхэр, убых тхыдэжьым 
нэху трезыгъадзэ фэеплъхэр дыщIи-
гъуащ Тыргъэтауэ и лэжьыгъэм. Пща-
щэм и гугъу имыщIу къэнакъым 
иужьрейуэ убыхыбзэм ирипсэлъа 
Есэнч Тэуфикъи. «И бзэм иужьрейуэ 
ирипсэлъа убых» псалъащхьэм щIэту, 

Тыргъэтауэ етх: «Есэнч Тэуфикъ Тыр-
кум и къухьэпIэ ищхъэрэм щыIэ Ма-
ньяс къалэм 1904 гъэм дунейм къы-
щы техьат, Зейшуэ лъэпкъым щыщт. 
Ататюрк Мустэфа Кемал и зэманым 
унагъуэм Есэнч фIащауэ щытащ. 
ИтIани, Тэуфикъ хузэфIэкIащ убы-
хыбзэм теухуауэ дуней псом щIэны-
гъэ гъэщIэгъуэн ялъигъэIэсыну. Зи 
акъылыр зэгущ, куэд зыщIэж Есэнч 
убыхыбзэр яригъэцIыхуа къу дей-
къым. АтIэ лъэпкъым и IуэрыIуатэми 
зэрахьэу щы та хабзэхэми я гугъу 
ищIыжащ». 

Апхуэдэ щIэблэ щыдиIэкIэ дыщIэ-
гузэвэн щыIэкъым, - жаIэ хабзэщ нэ-
хъыжьхэм ныбжьыщIэ зэчиифIэ ща-
лъагъукIэ. Езым тхыдэм зэрыхи-
щIыкIым нэмыщI, и лъэпкъыр хамэм 
къаригъэцIыхуфын хуэ   дэу щIэны-
гъэрэ нэмысрэ зы  хурикъуа пщащэм 
къэкIуэну дахэ зэриIэнум шэч къытет-
хьэркъым, и ехъулIэныгъэхэр нэ-
хъыбэж хъуну дохъуэхъу. 

ЧЭРИМ  Марианнэ. 

Хэхэс гъащIэм и дыджыр зыгъэва
2004 гъэр екIуэкIырт. «Адыгэ псалъэ» га зетым и ре-

дакцэм къыщIыхьащ тхылъымпIэ зэкIуэцIылъ шыхьа 
зыIэщIэлъ зы дадэ. Гуапэу зыкъыдигъэцIыхуа нэужь, 
ар къы зэ лъэIуащ къихьа усэхэм гупсэхуу сы хэ джыхьу, 
 хъуххэнумэ газетым къыхутеддзэну. Балъкъэр Умарт ар 
- Сирием япэу къи Iэп хъукIыжахэм ящыщт. Пэжыр 
жысIэнщи, абы и ныбжьри, литературэм зэ  рыпэ жы-
жьэри къэс лъытэри, япэщIыкIэ шэч мащIэ къытесхьащ, 
къытебдзэн фIэкIа хэмылъу, тхыгъэхэр дагъуэншэу 
къыщIэкIыным. Сыту жы пIэмэ, щытыкIэ гугъум ихуа 
цIыхум,  псом хуэмыдэжу хэхэс гъащIэм и дыдж зыгъэ-

вам, къиIуэтэнрэ итхынрэ зэримымащIэр гурыIуэгъуэт, 
гупсысэ къэс усыгъэ мардэм хуэкIуэу къыщыхъунри 
хэлъу. Ар усыгъэм игъа щIэм и натIэщ. АрщхьэкIэ дэ 
дызэмыса жыпхъэм иту зэгъэкIуа сатырхэм кууагъ 
яхэлът, хамэщIыр ухыгъэ зыхуэхъуа цIыхум апхуэдиз 
зэманкIэ къыздрихьэкIа и гуры гъухэмр Iуэтэж и гу-
щыщIэхэмрэ зэуэ уи нэгу къыщIагъэхьэу. Нобэ тыдодзэ 
Балъкъэр Умар и усэхэм ящыщ зыбжанэрэ и «Шу 
фIыцIэ» Iуэтэжымрэ.

ЛЪОСТЭН Музэ.

НЭХУЩЫМ къытрихьа 
пшагъуэ гуэрэныр мащIэу 
зы зэлъыIуех. ЩакIуэ щIа-
лэм иджы IупщIу елъагъу 
зы арщын хуэдизкIэ и пэ 
иту ущу кIуэ шу фIыцIэр. 
Абы цей фIыцIэ дахэ щы-
гъщ, и нэкIур къыщIэмы-
щу бащлъыкъ фIыцIэкIэ 
щIэуфащ, зытес адыгэш-
ри вындым хуэдэщ. А 
 щIы пIэхэм щызекIуэу ап-
хуэдэ шууей щакIуэм зэи           
и  нэгу къыщIэхуакъым. 
Зрич  ри а  мыцIыхум лъэ-
щIы хьащ ар. Еджащ - къы-
зэп лъэ кIа къым. Щымы-
хъум,  гъу нэгъу дыдэу и шы 
пцIэ гъуэплъыр бгъэди-
хуэри, еп щэфыIэну хуе-
жьащ. АрщхьэкIэ шууейр 
жыжьэуи къыхуэгъэхъея-
къым. Губжьым зэ щIищта 
щакIуэр етIуанэу щы  Iэбэм, 
шу фIы цIэм зыкъы зэ-
къуихщ, зэ Iэбэгъуэм щIа-
лэр шыбгъэм ирихри, и 
лъащ  хьэ зэ фIэгъэщ хьэ-
пIэм дэ лъу и щхьэр фIиу-
быдыкIащ, кIуа пIи жапIи 
имыIэжу. Ап хуэдэу ща кIуэр 
къыщыхагъащIэм, сыт и Iэ-
малт? - зитын хуей  хъуащ.

Шу фIыцIэ
- Куэдщ, укъыстекIуащ, 

- жи Iащ абы, ерагъыу 
къы зэ фIэувэжурэ, ауэ 
тхьэм щхьэ кIэ гъусэу сы-
къащтэ.

- Хъунщ, - жиIащ шу фIы-
цIэм, - ауэ сыщIежьа Iуэ-
хум зыкIи укъыхэмыIэбэну 
сы къэгъэгугъэ…

ПситI зэхуакум щитIы-
сыкIа жылагъуэр жей   куум 
хэтт, шууитIыр абы гъунэ-
гъу щыхуэ хъуам.

- Сэ сыкъыздэкIуэм сы-
къэ сащ. Мо къуажэм сы-
ды хьэху, уэ умыхъейуэ 
мыбдежым щыт. Зэман 
дэкIрэ, зы фоч уэ макъ за-
къуэ къызэхэпхмэ, къы-
зэжьэ. ТIэунейрэ-щэнейрэ 
ар къэIумэ, къызжиIакъым 
жумыIэ, уи щхьэ зэ ры Iуп-
хыным хэт. 

Ар жиIэри шур псынщIэ 
ды дэу IубзэхыкIащ. Ща-
кIуэри абы зэрыпэплъэ-
ным хуэдэу лъэныкъуэ 

зри гъэзри, зы жыг щIагъ 
щIэувауэ щIэтщ, «цырхъ» 
жаIэмэ къызэхихын 
 къудейуэ. Куэдрэ щIэта, 
мащIэрэ щIэта, арати, зы 
фоч  уэ макъ закъуэ къэ-
Iуащ, нэ гъуэщIи къы кIэ-
лъыкIуакъым. ЩакIуэр 
куэд ри пэплъэну хунэмы-
су, и пащхьэм къихутэ-
жащ шу гъусэр. Абы и 
шып лIэм фIыцIагъэ ин 
 зэ кIуэцIыпхауэ дэлът. Шу-
уитIыр къежьэжащ, къа-
кIэ лъыпхъэраи щымыIэу.

Шу фIыцIэр щы нэ сы-
жым, шыплIэм дэлъ хьэ-
дэр пщIантIэм щридзых-
ри, щакIуэ  щIалэр унэм- 
кIэ иригъэблэ гъащ. Къы-
хуищ тапхъи къы хуищтащ. 
Ерыс къым хэIэбэну елъэ-
Iури, езыр кIуэцIыбжэмкIэ 
щIыхьащ. Куэд дэ мы кIыу 
ар здыщIыхьа бжэмкIэ 
къы щIэувыкIащ зы пщащэ 
тхьэIухуд. ЩакIуэм жиIэну-

ри зыхуихьынури имы- 
щIэу абы еплъащ.

- Шу гъусэу уиIар сэращ, 
- жиIащ бзылъхугъэм Iэдэб 
дыдэу, и щхьэр ирихьэхри. 
- СыщIежьа Iуэхур и кIэм 
нэмысу зыкъозгъэщIэныр 
къемы зэгът. Мо шыплIэм 
дэлъу къэс хьам си щхьэ-
гъусэр иу кIащ…

Ар жиIэри щакIуэм къри-
гъэлъэгъуащ, пкIэунэм 
фIэ щIауэ фIэлъ хьэдэр.

- Тхьэ сIуат, силъ сымы-
щIэжауэ си щхьэгъусэр 
щIэзмылъхьэну… Иджы уэ 
зы лъэIу пхузиIэщи, сы-
къыумыгъэщIэхъу, хьэтыр 
уиIэмэ, - зыхуигъэзащ абы 
хьэщIэм. - ШыплIэкIэ къэс-
хьа мори, си щхьэгъусэри, 
сэри уи IэкIэ дыщIэплъ-
хьэжыну сынолъэIу. 

Ар жиIэри, пщащэм и 
щIыбагъымкIэ ехьэкIауэ 
щэхуу иIыгъ къамэ жаныр 
зыхисэжащ, щIалэм жи-
IэнIауи ху нэ мысу.

ЩакIуэм къыхуэнэжыр 
арати, и пщэм къыдалъхьа 
Iуэху хьэлъэр игъэзэщIащ 
- хьэдищри щIилъхьэжри и 
гъуэгу теувэжащ.


